
Hku-yay-d tamacahut

TAJMILT
i Wesqamu Unnig n Timmuzya

Zdat n leqdic-nwen kniy
Taswiet kul ma t-id-tbeggen
Akken byuy iniy
Ufiy asnemmer-iw d azgen

I tizi n lhewg nettnadi
Nufa d kunwi i y-d-yulen
Yis-wen tabburt i y-d-teldi
Yis-wen i walant wallen

Yal ttir mi ifaz ssut
Ssut-ines ad t-id-metrey
[Imend n tegnit hsut
Ar ssut-iw ad t-id-rrey

Am teyrast n tzizwa tumeint
Ad ffyey f tmizar d tirni
Ad d-gey tamemt ur seint
Ad tt-surgey di ssut-nni

Yal ajeggig n yal lawan
Ar tmeqqunt-iw ad d-irnu
Ad tt-srekbey f ubehri ahlawan
S leetur-ines ad d-icnu

I Ifuda-s ad d-kksey azrar
Teslit n wenzar ma tt-gesdey
Ad s-d-irnu atas di lesrar
Tmeqqunt yes-s ma tt-cuddey

Ad gesdey itij d tziri

Ad yi-d-dlun nnur-nsen
Fell-i afeggeg ad d-ittmiri

S Iberhan n tafat-nsen

Hku-yay-d tamacahut

Lwerd mi iwennee yiri

Mi akken kan ibeddu ifetteh
Am sawad zdat lemri

Tadwilt s leezz ad tenteh

Izuran-is ddaw tmurt
Ssut ar yal tamurt fkan-t
Lmenteq-iw igenni ittsuyu-t
Ad d-iniy medden slan-t

Ad yewney imedyazen irkelli
Ad t-id-rrey d nekk ass-a

Ad wen-d-awiy asefru ad yili
D tajmilt wer tilisa

Ad wen-d-awiy asefru ifazen
Di mkul awal tameyra
Deg-s atmaten ezizen
Ad wen-rrey tajmilt merra

D inebgawen n leezz ad d-tasem
Nekni d kunwi i neseca

A wid icebhen isem
A tarbaet n HCA

S Iferh ad d-teccarem amkan
Tagnit d kunwi i tebya

Ad s-neg lhedd i lukan
S Wesqamu Unnig n Timmuzya



AHRIC AMEZWARU






Hku-yay-d tamacahut

BELIEJJUT
(Tahkayt s tmedyazt s fewzel)

Macahu, init ahu
l'ef Beleejjuf ad d-nesmuceh
Ad t-id-nehku s usefru
Am usaru ad t-id-nenzeh

Ula i lemtel g-yilsawen

Taneqlet n Beleejjut tella
Isekker-itt-id s imeslayen

Nettat d-ifyen g-yiniyem izza
Terreeree tegga-d igentaren

l'as aya akk ddaw semmana
Yali fell-as inecced medden

Ad d-asen ad c¢cen lweeda
Meena Teryel d-issawden

Texdey-it tewwi-t d ssyada

G-wexxam-is kan i tezra

Mi tesmar f tasilt taylut
G-wemkan-is ylin-d yezra

Dya tezeef tettkuffut
Ziy yerwel mi tettzala

Win tehseb d nnsib I-Iqut
I tikkelt nniden ur s-ibna

Telwi-t ar tcullidt ar teerurt
Meena teqbel mi s-ifta

Qbel ad t-tecc ad t-tessecc ddurt

Netta imeyyzen i lhaga
Kul kra imudd-as lkar
Igla s teflut d uyenja
Ar Imexzen mi akken t-tdeqqger
Fell-as kul mi testeqsa
Deg ufus d udar ad t-tzer
D widak i s-d-iseedda
Tufa-t ideef d leqher

Tenna-yas teseid semmana
Ad k-ccey yas d amesmar.

Teedda amzun d tanafa

Ddurt idulen am-seggas
Qbel ad truh ar nncida

Twessa Lunga tenna-yas
Cyel Beleejjut akken ilha

I xwali-m d imekli a d-yers
Meena aqcic mi s-d-tebra

Izla-tt ilsa llebsa-s
Mi d-usan ur s-fagen ara

Isehher-iten akk s lehdaqa-s

Teqwa tazla d uqaqar

Mi tfaq Teryel d twayit-is
Tzad si zzeaf mi tt-itteayar

Taylellis tecca yelli-s
Tettef-it i ttaq seg wudar

Ikellex-as mi txus g-yezri-s
Teqqar alala tettef azar

Tyil d adar a nnger-is
Tebra-yas yerna ideqqer-

As ifelfel yer wallen-is

Tettsuyu tettexbibid

Ma d netta izad-as Iferh
Mi d-lehgen yur-s wiyid

Yuy lhal netta issenteh
Timess d-yulin am lhid

Gar-asen teyleq-d lelwah
[zzi ar ttejra-s itteeggid

[ medden iqqar rrwah
lur-i lexrif ittseqqid

D lweeda ccet a lerbayeh

Hku-yay-d tamacahut

BELZEJJUT
(Tahkayt s tmedyazt s teyzi, udem amezwaru )

Arrac iwulfen sellen

Ar lkanun yal tameddit
Timucuha ar setti-nsen

Mi tekfa tuzzya n tbaqit
D nnuba-ines ad s-dewren

Mi twala dayen wejden
Qqgimen ssusmen sellen

Ad sen-d-tehku s talwit

Dima gbel tamacalut
[lIzem taqnuzt ad tili
Tenna d acu-tt d acu-tt
Meena hedd ur tt-id-ifri
Mi squnnzen tamsefrut
Yal wa ieebba tahanut
Am taffa yef sibut
Temla-yasen-tt imir-nni

Tesea achal d afriwen
Lameena ur tettafeg ara
[ tesea deg yefkiten
Ur tettezzeg ula d kra
Taneglet-nni y-d-ttaken
Igerqac—nni yettuyalen
D lexrif d yehbuben
Ney am wagi teccam tura

Macahu ini-t ahu
F tmacahut ad d-nesmuceh
Nedleb Rebbi ad tt-isselhu
Nnig tiyad nezzeh nezzeh
d tt-idbee am usaru
Deg webrid-is ad neddu
Ar tmurt-ines ad nerzu
Ad tt-neweu ad tt-id-nenzeh

Anta ara sen-d-tehku ass-agi
Beleejjut uhdiq ukyis
Mi yufa kra akken usurdi
Ur nzad deg wazal-is
Irza ar ssuq ittwali
Si gar isufar irkelli
D acu ara d-ixtir yeeni
Yuy-d iniyem s yis-s

[Mlumer aqudmir izza

D-ikkes g-yiniyem isseblee
Inna-yas hwagey azekka

Aegerjun deg-k ad yenfee
Ma ulac bnu f-lextiya

Yak dya aqudmir ixlee

Azekka-nni ssbeh issefqed-as
Yufa-t ieurjen d sseh
Meena diyen iceggen-as
Hwagey azekka ssbeh
Ad d-afey tegmid atas
Ney zzeaf-iw ad k-inseh

Azekka-nni yer-s irza

Yufa ayen i t-yesferhen
Inna-yas hwagey azekka

Ad i-d-tefked afriwen
Ney yas kan bnu si tura

S lextiya ad k-id-yasen

Izri-s immuger azegza

S lebeid gbel ad t-yawed
Meena diyen tikkelt-a

Intteq yer-s icegged
Ah ya lukan azekka

Ssbeh ur tettqirquced

Hku-yay-d tamacahut

Tef seklu thban tugdi

Teffey-d akk d igirqucen
Akken iwwed azekka-nni

Ifreh Iferh meqqren
Meena ihettem diyenni

I uzekka-nni ssbeh ad bben

Taneqqlet tugad attas
Tetteddu-yas kan di lebyi
Mi d-izzi yufa lyella-s
Tebba tuffay dayenni
Mi tt-yuli s ufella
Issawal akk i lyaci

Jaja n Beleejjut tebba
Tenhed dayen kan
A win ibyan ad yecc yya
Lbexsis berra n lawan
Issawal am kul tama
Amzun d win ittmetran

Teryel illan tettes
Aman g-yiwet n targa
Ccyad-is yugar timess
Afwad-is achal yerya
Mi s-d-tesla tuli-d yur-s
Teefes-d amkan s tyawla

Ah ya Beleejjut a mmi
Awi-d ad ccey kra
Ssut hlaw amek akkenni
S yes-s akken i s-tenna

Yeddi kkes kemmini
S ufus-im a Yemma Jida
D tifettusin-ik imelhen
Iccuren d lewgama
I byiy ad id-kksen

Akken ad sferzey i Imakla
Yerna nekk a mmi ezizen
Meedurey ur ttwaliy ara

Netta immazed s nneya
Ikkes-as-d nnsib imudd-as-t
Turez-it g-wufus am ssnesla
Ar tcekkart s aerur terra-t
Tettban-d si ssuq i d-tekka
Teqda-d tumeint n Ixalat

Tlehhu s tyawla

Ur tt-id-icqi westeefu
Teyseb tettawi lheffa

Am tteswira i tetteddu
Ula ma temmundel teema

S idarren-is abrid ur t-tettu

[ yeered ad yeg tarewla

Mgal 1gehd ur d-tderru
I waman g-webrid mi yesla

Ttemgerwahen d wezru
Din din truh-as-d ccufa

S wacu ara tt-issedhu

Inna-yas a yemma Jida
Tettud ur tezzuled eni
D tidet ur zzuley ara
Tesmektad-i-d sahit a mmi
Tessers taylut ar lqaca
Tsubb s aman ad d-tweddi

Iffey-d si teylut iemer

S yezra igga g-wemkan-is
Mi tfuk tedleb tcekker

Tkemmel s lhir abrid-is
Mi thus tettueekker

Tyil d netta s tgucrar-is

Hku-yay-d tamacahut

Tenna-yas wexxer wexxer

A Beleejjut tdurred-iyi
Mi tewwed rrif n wemnar

Tlumer yelli-s f~wusebbi
Nuja ur yettif udewwer

Terra taccuyt f yiri

S zzux tesmar taylut

I'lin-d yezra i tt-iswehmen
Tredgen rrzan taccuyt

Aman-is feggden nneylen
Lgaca tebberber ar tabburt

Sexsin timess iceelen

S zzeaf d tuzzma tenna
Beleejjut ihi irwel

Azekka-nni teqqel-it terga
Ddaw useklu la s-tsel

Awi byan ad yecc yya
Taneqlet-iw tebba yiwel

Telwi-t seg-wudar ur s-ibna

Imi s igenni yettwali
Tger-it di lhila-s idda

S axxam-is teyseb tikli
Sked akken ur s-iga

Icukk idewwer ur s-tecci

Inna-yas mi d-immekta
Ihqga tettud tazallit

Zzulley-tt i das-terra
Zzewrey-tt ugbel taswiet
Mi iwala tfuk trewla
Yerra-tt i usizi n twayit

Zriy tura ad i-tecced
Ma ur tufid seg-i yellan

Lemmer axir ad i-terred

Ar Imexzen kra n wussan
Ad d-yili wara teffzed

Yerna ad t-tafed d azidan

Dagi rray mi tt-yeegeb

Twufeqg-it yerna texdem-it
Terra-t ar Imexzen ihjeb

S lerbayeh illan tbudd-it
Mi t-tger ifreh d laegeb

Gar ccna d yides d tuccit

'as ur yensir i teylut
Iga leslah d tihherci
Izra anda i tetteddu taluft
Iga lehsab i kulci
Igla s uyenja d teflut
N wesyar yiwet ur tehsi

Zzayit wussan n tmerga
Yis-sen lehsab telmed-it
Tessefqad-as ma igebba
G-tfettust akk d tqejjirt
Imud-as-d tiflut ayenja
Nettat idreylen tumen-it

Mazal rnu i s-tenna
Tegga-t ar d-yawi iri
Akken kan d-tezzi semmana
Tedla-yas akken ad t-twali
Am wakken themmel-it xilla
Ney d tattbibet ad t-tdawi

Aha rnu-d taqejjirt-ik

A Beleejjut-iw ad tt-zrey
Ayen ur tufid iman-ik

Ma d lqut ur k-cuhhey

Hku-yay-d tamacahut

Teseid ddurt di leemer-ik
Tehlid ney tdeefed ad k-ccey

l'as hussen-as d azayan

Lweqt ur iyfil ara
Ussan i s-tefka eeddan

Hakan tezzi-d semmana
F-Beleejjut d yir lawan

F-Teryel d Nuja d tameyra

Tellumer Nuja Teryel

Send ad truh ar nncida
Twessa-tt tenna-yas ftel

Teeqred tacult akken ilha
Lhi g-Beleejjut ccyel

Xwali-m d inebgawen ass-a

Terra tasilt yef yiran
Timess tcetteh tettyenni
Tessufey-d aqcic g-wemkan
Akken ad t-tezlu 1 imekli
Netta yerwa zbib iniyman
Ttmer d tamemt d wudi

[ wesnulfu istufa

Istufa ula i imenyi
Mi tnebbeh Imus i tmezla

Inteq yer-s ad s-ifti
Txus-ikem yiwet lhaga

D ticrad-nni leali

Mi t-testegsa imla-yas

Amek d wanda lhant
Tmudd-as lmus tedreh-as

Amgerd s wallen ur walant
Izla-tt ilsa llebsa-s

Allen t-izran ur t-hsant

Hku-yay-d tamacahut

Teryulat d iwayezniwen
Axxam s lhul-nsen iemer

Wama mi akken kecmen
Yuy lhal lehna thujer

Mi d-ihder gerben ad ¢cen
Beleejjut yugi ad ifder

Qerreb-d a Nuja yer-ney
Ad tecced ula d kemmini
A xalti nekk ur futey
Ad d-gedcey gbel i kunwi
Mi isneemel ad d-yeffi intel
Ismenteg i ieenbuba iceeeel

Ur tumin mi as-tenna

Tmectuht i tt-ieeqlen
Tagi d tit n nanna

Meena mi akken akk i tt-muglen
Ifuk ccek dayen zran

Tawayit i sen-idran

Teryel tehdager tezeef
Tekker tuzzel ar yer-s
Mi iwala tidet tekcef
Ittgejjim-itt-id iqqar-as
Taylellis taylellis
Teryel tecca yelli-s

Tettafar-it netta ireggel

Ur t-tuyis armi t-telheq
Yenna-yas awal tefcel

Mi t-tettef deg wudar i ttaq
Alala tettef adar

Teudd-it d azar

Ideqger-as ifelfel s allen
Di lqaea tettexbibid

Hku-yay-d tamacahut

Fell-as wiyad mi d-zedmen
Timess tger-d am lhid

Lhan-d yid-s ad tt-ssensen
Dya netta irwel-asen

Dderya n tceeeaf wi tt-idemeen
Wama Beleejjut ur tt-issin
Ar ttejra-s inecced medden
Akken ad ccen tibexsisin
Icga-t ma inneetab ibbehbeh
Netta rrbeh-is ad ten-isserbeh

Lbatel igleb-it ttar

I warrac yerra-t d Iferh
Aqcic islek g-wuxettar

Ul-nsen islek i 1gerh
Tagsit temlal taggara-s

Nekni nekkes-d Imeena-s

Tamacahut-iw tekfa
Hkiy-tt-id i wufhimen
Lxiq mi d-yennulfa
D asmuceh i t-idehmen
Nedleb Rebbi ad t-issenger
Nekni Iferh ad t-nemmager

Hku-yay-d tamacahut

BEL2EJJUT
(Tahkayt s tmedyazdt, udem wis sin)

Arrac iwulfen sellen

S yur setti-nsen

Ar lkanun yal tameddit
Timucuha isselmaden

I ten-isselhuyen

Mi tfuk tuzzya i thaqit

D nnuba-ines ad s-dewren
Ma tugi ad tt-helyen

Ad sen-d-tehku s talwit

Dima qbel tamacahut

Bhal tasarut

Taqnuzt yes-s tettelli

Tenna d acu-tt d acu-tt

Ur ggin tazrut

Meena hedd ur tt-id-ifri

Mi squnzen zdat n temsefrut
2ebban tahanut
Tefra-yasen-tt imir-nni

Mi nnan d tayazidt yelden
Tesea afriwen

Lameena ur tettafeg ara
Wehmen ur tt-fhimen
Tesea ayefkiten

Ur tettezzeg acemma

Mi sen-tt-temla akk dehcen
Temla-yasen d akken

D taneqlet kan a tarwa

Macahu ini-t ahu
Rebbi ad tt-isselhu

Ad teegeb widak yellan
Ad tedbee am usaru
G-lewhi-s ad neddu

Am ledyur deg yigenwan
Ar tmurt-ines ad nejbu
Mi tebda ad tt-neweu

Ad tt-id-nferreg di laman

Anta ara sen-d-tehku ass-agi
F nniyya d tihherci

Beleejjut uhdiq ukyis
Yiwwas g-webrid ur yebni
Yeyli-yas-d usurdi

Ur nzad deg wazal-is

Yerza ar ssuq imir-nni
Itezzi ittwali

Yuy-d iniyem s yis-s

Inteq s llamer d zzeama
F-wugedmir izza

D-ikkes g-yiniyem isseblee
Ifka-yas awal am wakka
Hwagey azekka

Acerjun deg-k ad yi-infee
Ney tettwalased g-ssiya
Fell-ak lextiya

Yak dya agedmir ixlee

Azekka-nni mi yuli wass
Iruh issefged-as

Yufa-t ieurjen d sseh
Meena diyen iceggen-as
S lexcana ihettem-as
Hwagey azekka ssbeh
Ad d-afey tegmid atas
Macci d tikerkas

Ney zzeaf-iw ad k-inseh

Azekka-nni yer-s irza
Mebeid mi t-izra
Iban-as-d i t-isferhen

-21 -

[Ilumer-it diy am wakka
Hwagey azekka
Ad k-id-afey s wafriwen
Ney yas kan bnu si tura
Fell-ak ur telha
Lextiya-w ad k-id-yasen

[zri-s immuger azegza
Ifreh mi t-izra

Mebeid ugbel ad t-yawed
Fell-as ccert ur ikfa

Imi tikkelt-a

Inteq yur-s s ueegged

Ah ya lukan azekka

Ur k-id- ttafey ara

Ssbeh zik teqqirquced

D useklu Ixuf ittnerni
Fell-as tban tugdi
Teffey-d akk d iqirqucen
Mi yuyal ad t-id-iwali
Akken kan iflali
Issefreh-it i t-yesferhen
Meena ihettem diyenni
Ihebbuyen d tirni
Azekka-nni ssbeh ad bben

Taneqlet tefka-d lyella
Macci drus xilla

Am netta ur d-imyi lexrif
Rrezq macci d menwala
Am netta ur yella

Di ccetwa macci di lexrif

I yefreh mi t-iwala

Yuli s ufella

Inecced i lyaci si rrif
Taneqlet n Beleejjut tewwa

Maccei kan d kra

A wi byan ad yecc ad d-yas
Lbexsis achal yelha

D ufayen yerna

Ur yesei wayed lbenna-s
Yessawal ar yal tama

Armi i d-idha

Amettar icuba-yas

G-yiwet targa ddaw-ines
Mi tella tettes

Yiwet Teryel akkenni
G-wefwad-is fad am tmess
Mi d-tesla tedduqgqges
Tetbee ssut s lewhi

Awal tegga-t tikli-ines
Tewwed-d yur-s

Win i s-d-iylin g-yigenni

Ah ya Beleejjut a mmi
Yzizen fell-i

Awi-d ad ccey kra

Ssut hlaw amek akkenni
Amzun d ayenni

S yes-s akkenni i s-tenna
Yeddi tekksed kemmini
Ur ttsedhi yeeni

S ufus-im a yemma Jida

D tifettusin-ik imelhen
Zeddigen icebhen

[ccuren d lewgama

I byiy ad yi-d-ikksen

Ayen iketben

Akken ad s-ferzey i Imakla
Yerna nekk a mmi ezizen
Ur eniy medden

Meedurey ur ttwaliy ara

Netta immazed s nniya

D Ixir i s-ibya

Ikkes-d nnsib imudd-as-t
Turez-it g-wufus s wayen isea
S 1gehd n snesla

Ar tcekkart s aerur terra-t
Tettban-d mi d-teedda

Si ssuq i d-tekka

Teqda-d 1lal n Ixalat

Tetteddu s lheffa

Tecba teswira

Teyseb ur tesei laedil

I yeered ad yeg tarewla

Ur yezmir ara

Mgal 1gehd t-yugaren ahlil
I tasift aman mi sen-isla
Ttemqgerwahen d yezra
Teyli-yas-d ccufa ur iyfil

Inteq yer-s am wakka

A Yemma Jida

Ur tezzuled ara tthur
Tenna-yas etik ssaha

D tidet ttuy merra

Agerru-w sxerben-t lumur
Tessers taylut ar lqaca

G-wul ccek ur t-tesea
Tetwedda ur tenwa ad tt-iyur

Aqgcic ur yeyfil ara
Iffey-d s tyawla

Si tcekkart iccur d azru
Mi tfuk yef lamana
Tcekker tenna

Awalen ilhan i Ilu
Terfed lhaga-s ur tezra

Hku-yay-d tamacahut

Tyil-it yella
S axxam thar ad tejbu

Tkemmel telha amecwar

Thus tettueekker

Tenna-yas a Beleejjut tdurred-i
Ur tezri ssebba n lecker

Ur yelli d adar

D azru i s-irsen s aberdi
Macelic wi cqa ad t-twexxer
Sseh akk di ddar

G-webrid ur tt-ittyidi

Akken kan tewwed s amnar
S leeyad tlumer

Yelli-s taccuyt ad tt-terr
Yelli-s yellan tettqadar
Yemma-s mi ara s-thedder
S yirbeh i tt-id-temmuger
Taccuyt teqqel yef nnar
Tefsi i ucekkar

F lkanun iyli-d wedrar

Tefsi teylut ylin-d izra
Tewhem g-wayen tezra
Tefla teccult texsi tmess
Teblee g-waman lqaca
Lefqee lewqaca

Axxam yal tama yumes
Tezeef macci kan d kra
Imi ur d-yeddi ara
Tdeeeu-yas tettales

Ssahha deg-k mi yi-txedeed
G-yimekli-w i yi-tyedred
Ruh ad k-ixdee Rebbi...
Azekka-nni ssbeh tewwed
F useklu-s mi icerred

Ar lexrif-is medden irekelli
Isem n Iwehc g-wallay-is isfed
Ur yelli wayed

Bexlaf ad ibudd lyaci

Ur yuhtam armi t-tettef
G-wugejjir mi t-texdef
Telwi-t-id ar tcullidt

I'as tejhel tueer tencef
Tadsa deg-s tekcef

Tezra ad tserbeh tacellidt
Tserreh i ijigdan tsuref
Ma d netta ikref

I ijebbed ur izmi i ccit

I ijebbed ur izmir i kra
Ittewhec ikukra

Igga-t ttmee dayenni
Iqgel-it-id mi d-immekta
I Teryel yenna

Tettud tazallit-nni
Tenna-yas zzulley-tt ssbeh-a
Qbel ad d-asey ar da

Ah ya Beleejjut a mmi

Mi iwala ittwattef dayen
S yir ifassen

Akken ad yerwel d aweyzi
Siwa tihilet i s-d-iqqimen
Ula ma yas akken

Tinna f tzallit ur tecci

S ccufa d wawal ziden
Lmut i d-ittqerriben
Iwexxer-itt ar d-yawi iri

Mi s-inna ma d i-tamned
Macci ad tnedmed

Ad m-mley rray ilhan
Zriy ucci ad i-tecced

Meena tettmuquled
Dacfey seg-1 siwa iysan
Lemmer axir ad i-terred
Ar Imexzen ad yi-teelfed
Xersum kra n wussan

l'er-i mi ara d-tesfeqded
Ad d-tafed a teffzed

Ad am-immed imekli
Awal deg-wul-is inted
Yif kul wayed

Mi s-tesla tbeddel tikti
Tenna-yas dagi tmelhed
D sswab i tmeyzed

Am kecc¢ yiwen ur yelli

Abrid-a rray mi t-yeegeb
Tga-t d lwageb

Twufeq-it yerna texdem-it
Terra-t ar Imexzen ihjeb
Am mmi-s i t-tehseb

S lerbayeh illan tbudd-it
Mi t-tger ifreh d leegeb

S tudert am ddheb

Gar ccna d yides d tuccit

Ula ma idha-d d amehbus

I ccufat ur ixus

Kul lhaga iga-yas lkar

Ur s-faqgent yas ittwaceus

Mi yegla umeqfus

S uyenja d tyenjawt n wesyar
Netta ifra-tt deg ugerru-s
Tiflut ad tt-yeg d afus

Ifluw ad t-iskan d adar

Zzayit wussan uragu
Itbeddu teeggu

Yis-sen lehsab telmed-it
Tekker truh ad s-tedlu
Ma yebda hellu

Si tfettust akk d tqejjirt
Mi t-id-tezra s uslufu
Tenna-yas rnu

Nettat idreylen tumen-it

Mazal rnu i s-tenna

Ar d-tehlud ccwiya

Tegga-t ad yawi iri

Akken d-tezzi semmana
Fell-as testeqsa

Tedla tesslef-as irkelli

Am wakken themmel-it xilla
Ur t-teggi acemma

Ney d tatbibet ad t-tdawi

Rnu-d taqejjirt-ik tumliht
Ma trebba tacriht

Ney am tfettust-inek teqqur
Ayen i teqqured am telwiht
Temmuted a tarwiht

Yerna kul Ixir s ueemmur
Teseid siwa ddurt d talit

D i k-yehwa ili-t

Assen ad k-id-gey d Ifadur

Tlumer Nuja Teryel
Tnedder-itt irkell

Send ad truh ar nncida
Twessa-tt akk yef ccyel
Tenna-yas ftel

Teeqqred tacult akken ilha
Lhi g Beleejjut ccyel

lurem ur yeffel

Xwali-m d inebgawen ass-a

Terra tasilt yef yiran

Timess la d-tettban

Tefreh tcetteh tettyenni
Tessufey-d aqcic seg wemkan
Bhal Lhiwan

Akken ad t-tezlu i imekli
Netta irwan rrbeh illan
Zzbib iniyman

Ttmer tamemt d wudi

I wesnulfu yestufa

I mkul ccufa

Istufa ula i yimenyi

Mi tnebbeh Imus i tmezla
Imeyyez s tyawla

Inteq yer-s s wawal-agi
Txus-ikem a Nuja

Yiwet llhaga

D ticrad-nni n leali

Taqcict tikti teegeb-as
Dya imla-yas

Amek d wanda lhant
Tmudd-as Imus tedreh-as
Amgerd s rraha-s

S wallen-is ur walant
Izla-tt ilsa llebsa-s

Iffer s lewsifa-s

Allen t-izran ur t-hsant

Teryulat d iwayezniwen

S Thul-nsen

Axxam s lebeid ittaccer
Wama mi akken i kecmen
I'as ahat ad ssusmen

I tsusmi-nsen dderz ittser
Mi d-ihder gerben ad ccen

Bdan la sseblacen
Beleejjut yugi ad yefder

Qerreb-d a Nuja yer-ney
Ad tecced yid-ney
Bezzaf i tqedced a yelli
A xalt-i nekk ur futey
Ufiy xtarey

Ad gedcey gbel i kunwi
Mi isnecemel ad d-iffey
Iruh ad issery

S taffa axxam irkelli

Ur tumin mi yas-tenna

Ta d tit n Nanna
Tamectuht i tt-ieeqlen
Ikker herwel di lhara
Iqwa-tt harara

Theqgen akk mi tt-muglen
Wwin-d s ttbut s Imadara
Yid-sen mi tedra
leequl-nsen akk bruqlen

Teryel tekfer tezeef

Il'ef wexsim-is tezzef
Di lhara la t-tettqaqar
Ur ggin lqaca ssqef
Tcad ad t-tettef

Tezga deffir-s tehdaqer
Mi iwala tidet tekcef
Ibya ad tt-issentef
Ittlagab-itt la s-igqar

A taylellis taylellis
Teryel tecca yelli-s

S teywisin d uneqneq
Nettat t-idefren am tili-s
Terkem ar daxel-is

I'as teqreb-it tugi ad t-telheq
Wiyad yurez-iten butellis
Ma d leeyad d ddhis

Zaden mi t-tettef di ttaq

Fell-as atheqqgeq yuear
S tidderyelt tenter

Netta s tinna i tt-yerna
S lewhi i t-tettafar

D lexyal i t-tzer
Tserreh-as mi s-inna

A lala tettef azar
Teudd-it d adar

Terna lhecmat mi s-icna

Ideqger-as s allen ifelfel
Dya da tkemmel

S uxbibed d isuyuten

Mi d-lehgen wiyad irwel
Timess-nni iceel

Tga-d zzerb gar-asen
Yal wa deg-s iyfel

Mi tgemmu tfel

Ula s tmuyli tehbes-iten

Beleejjut ur ibdi d tikti-s
Ula s Imut-is
Aceaf ur intid seg-s

Yuyal-d yer tneqqlet-is

S 1gehd n tayect-is

Inced ad d-asen yur-s
Akken ad d-ccen i Ixir-is
Tazert Ibexsis

I wi d-yusan iqqer fares

Lbatel lheqq iyleb-it
S ttar iqleb-it

Arrac ufan lehna uysen
Amedlum yufa talwit
Ayla-s yuyal-it

Nutni di Ifruh rsen
Taqgsit tewwed yer tilist
Nekkes-d seg-s tamsirt
Ad tt-nweffret i wassen

Tamacahut-iw tekfa
Tegga-yay-d tikta

Hkiy-tt i wid s-ihessen

Lxiq mi y-d-yennulfa

S usmuceh infa

Fell-ay d netta i d-ieussen
Iwekkel-it-id Llah yef lamana
Ad y-idmen lehna

Lferh d Ibenna a d-ttasen

Hku-yay-d tamacahut
Ixef amezwaru

Azawan ahlawan n waman, irufeq ccna
anesbayur ifazen n waqur i deg yeqqar «la tamen
amezberbur, ama zegzaw ama yeqqur», u rufqen
tamuyli n Sacid irekben yef yifer n useklu i iger
deg targa i t-yewwin, i ilehhun am teflukt yef
waman 1 d-ikkan deg wemdun (deg ubasan) n
tala i d-iddan i lgerra n yiwet targa tahrawant,
ara ten-issiwden alamma d anda ara bdun d
ihricen, ad mfaraqen, yal wa d tama iyer ara
yerr, amzun akken msefhamen ad tyiled mi ara
ttazzalen ad ttecrurugen, ad berqgen s ssut-nsen,
ney s tmusni- nsen, teggen-as-d lemwansa iss
yethemmic bab n wakal. Achal i s-iswa mi ara
ten-ittwali, ttbanen-as-d am Ilegesker mi ara
yehjem akken ad innay aedaw 1 d-ikecmen
tamurt. Ayagi iteddu-yas di lebyi mlih, am ticki
ara s-d-tkemzed anda akken yebya beddat.

Dya netta imi kulci ihegga, tiregwa nejrent
akken ilaq, ula d aman dhan-d ttayen awal byir
awal. Akken kan ara tettwakkes tergalt i ubasan,
ad d-neylen ddir ddir n terga tahrawant alamma
d tiregwa tirqaqin, ad ferqen am tunticin ney
rrabitayma, kul tama ad tt-yawed umur i tt-id-
isahen. Akka i d lganun n tebhrit. Yal ass anwa
abehhar ney tabehhart ara d-tsih terga-agi, ¢la
hsab n usuden ibehharen illan da. Ula mi akka d
aman yugaren di tala, maca ezizit xilla ur xussen
ara s tezdeg-nsen, d umeclie-nsen, iberrqen am
snesla n wurey yer yitij-agi n uzizbu n setta.
Ttakken-d aseqdid s watas i Zeggiga, lall n nnuba
i ten-ittwalin am tamemt, armi tbeyyu ad tsew
seg-sen madi. Seg wakken tebya ad tsew tebhirt-
is, yuyal-as fad n wakal d yemyan yer tgerjumt-is
d weffad-is d wul-is. Lemmer tufi ahiwel ayiwel,
alamma tebbelbel irkel ama d tineqqalin, d

igruren. Ula d nneenae d lehbeq, armi qrib ula d
izra-s tebya ad swen aman s tawant.

Ula d abehri ur ixus ara yettas-d yal lawan, u yal
lawan amek i d-ittelheq. Irennu-d ahric-is yer
lerbayeh-agi yellan. Abeeda dya lawan-agi n
tmeddit. Mi d-iflali ad d-ieeddi yef tebhirt d tirni
ad d-icrew seg izeggigen-is d wafriwen-is rriha
akk tekseb, am wakken ara d-yagem cit n
tasmudi di teyzi d tehri n waman, u ad d-iceddi
gbala ar Saeid i wumi ara islef deg uqerru s
lehnana d lehmala u ad s-yini s weskaw n tidi :
azul a Ssael! Labas!? meelum ad s-imud s
anzaren-is laetur-nni akk i d-nawlen imyan,
amagraman, azeggig n rremman, ttumatic,
ifelfel... i yetcummu ilemzi s tawant tawezlant. U
Sacid itthibbin tignatin am tigi, ul-is yeccur-it
Iferh, i d-ibeggen s ttbut wudem-is icmumhen
amzun akken ites tizidanin. Dya d ay’agi i yesea
d tayewsa ara s-yerr i inebgi-agi imezgi i1 d-
irennun fell-as deg wemkan n tuntict i s-d-ifka. I
wakken ad ifares akter, ikkes-d tacacit-is iss
icebbeh taqgerruyt-is, isres-itt yef tgecrirt-is i d-
yettbanen si lebeid am tfawet tacebhant yef
userwal-is aberwali aberkan deg ssifa. Ma d
amayu-ines amellal yuyal d aberqac seg tidiwin d
irejjaqqen. Meena ayagi ur t-id-yerzi ara. Teyleb-
it lemzeyya-agi i d-yufa deg wemkan-a. Xeggu-
nni 1 s-d-ikeflen deg wannect-a akk ilha s
warkasen-agi-ines inetden fell-as am weglim-is,
ifka-yas lebyi meqqren i westeefu deg wemdiq
am wa abeeda. Akud akka am wa, yer ubehri-ya
islewliwen fell-as, ur d-ittuyal ara di leemer-is d
Imuhal.

2la kul hal, rrbeh ubehri-agi iderru-d ula yef
Zeggiga. Imi abehri-ya, yur-s d luluf n wafriwen
d ifassen, izmer ad iqdec yef geddac d geddac
byir laedil. Iteg leqdic-is am wakken tettgen
waman ney ahat akter. Awi-d kan ad yili hedd

din, lheqg-is ad t-id yawed. Acku, am wakken
qqaren : Iweeda n win s-ihedren.

Qqaren diyen ticki irwa wueebbud, aqerru
ittyenni T meena ayagi teskaddeb-it tilawt n
wemkan-a. Acku Zeggiga ur terwi ara. Haca ma s
wallen d wanzaren-is iss yellez wul-is. Meena
attan terfed acewwiq la s-teqqar :

A Rebbi deg nessutur
Mnee-ay deg ufus n Igella
Deg lerbah efk-ay amur
Ssebeed maras yef wayla
Urti-nney ad d-ikter lexrif
Ssaba ad d-teddu i lyella

Rzeq-ay a win irezzqgen
A bab n Ixir d laman
Idencen derhen ifassen
Reyben aeebbi iniyman
Ikufan lluzen si rrif
Tazart tin akken iyman...

Zeggiga tecca-tt Ixedma. Segmi ara d-tekker ur
thebbes leqdic. Teyleb tawettuft. Ma macci deg
wexxam, di lexla. Ur tezri ara d akken yella
usteefu ney ilaq. Yerna taqriht nnig n waya,
testehzay deg yiman-is ula di tuccit ney di llebsa.
Dya acebbeh-agi tessen-it kan asmi akken i d-
tedda d tislit, ney tikwal di leewacer ney di
tmeyra. Ma di tudert-is n yal ass, tetteqen cituh
n tmehremt, tagendurt izgan iqezzer-itt usennan,
ixebcen akk isyaren..., i tettages s menwala.
Wama idarren zgan hafi, amzun di tyeryert kan i
tlehhu. Akka am wass-a telsa taqendurt tazerwalt
n ssifa, tesea izeggigen d izeggayen, dya d wigi
kan i yellan d ccbuh deg lbus-is. Tuges-itt s
tesfifin ideg yegget uzerwal igemhen d cwit

umellal d cwit n uzegzaw d uzeggay d uxuxi
ineclen si leqdic akk d leqdem. Timehremt
tawrayt d weqbab azegzaw i tesbur yef yitij.
Tidet kan yeeni, macci s yur-s akk i s-d-iruh
waya. Cit d nettat, cit d taswiet i s-ihettmen
tudert-agi ideg tella.

Truh-d Kukuc. I s-inna i setti-s i d-igerben
taggara-ya yer wanda yella Sacid iqqimen yef
wezru yextar, imi i t-isueed. Maca takessawt ur
t-teggi ara ad irked, imi hakan ad ikker akken ad
d-yerr ixf ineflen i talast i d-ihud i Imal-is.
Abeeda tayadt-is, achal d abrid i teena ayen
ittwagedlen fell-as. Ayen tewea kan tyez-it. Dya
tineqqlin texdem-asent axessar, s tmectah s
tmeqqranin, d aqgerquc d tabexsist, d ahbub ney d
ifer, ney d tiskert, kulci idda. Amek ihi. Niy
yenna-t yenzi :

- Akken i tt-tewea tayadt tyezz-itt.

Dya Kukuc tebya ad d-tbeggen iman-is mlih,
tedher-d s tkessiwt-is tacebhant i tuges s yiwet
akken tjeeruqt, d ucebbub-is imserreh meena
ixreb akk cituh. Maelic imi i d-tban tewwi-d
iman-is. Thedd akken cituh s ucmumeh, i wakken
ad tzux cwiya, belli attan truh-d wehd-s, mebla
ma tugad, mebla ma yeereq-as webrid, mebla ma
yedra-yas-d kra, yerna hafi i d-truh amzun nnan-
as ad kem-id-nsewwer u zmumeg-d cituh!
Zeggiga yellan tleqqed tibexsisin akk d iniyman i
d-iylin, teqleb-d s tyawla ideg d-yura lemziya,
Iwehmat d uyilif yef tikkelt. U tenteq yer Kukuc,
tenna-yas :

- Ayen akka i d-tusid wehd-m 1?7 I lukan ad kem-
iqqes wezrem 17?7

Ma d Kukuc tekkeekee d tadsa i d-iglan s tedsa n
Malha yefren deffir n yiwen uderder i d-izgan s
eecrin iyallen di lewhi fell-asen.

Mi d-tgerreb Malha, terna-d afus-is n lemeawna
yer setti-s akken ad ccarent akter adnec-nni ideg
ara kemmlen yiniyman tayart. Saeid am win i d-
immektan ney am win iseqden, yerna-d afus-is ul
d netta. Meena Saeid d Malha iyleb i ssawaden
yer igemmac-nsen, i ssawaden yer wednec.
Leqqden tetten. Am yefrax. Ma d Kukuc ur iban d
acu i txeddem. Tikwal attan tleqqged, tikwal attan
teqqim yef wezru tsett yef yiman-is, tikwal
tettnezzih kan. Cituh acemma, atan lehqen-d
Rabah akk d Rrabie, rnan-d gbala yer-sen. Yak
dya tura, yas kan ini-d usan-d yer Imakla. Iyleb i
yemmeccen i inejmacen. Daymi qqaren : Faqgen
warrac d iniyman. Seg wakken yeflen deg lqqed d
wucci n iniyman, tayadt-nni twehha iman-is,
teena yiwet tneqlet la tettxerrif i lyerd-is armi i
tt-id-telheq teyrit n tewdect yer ueebbud i tt-
isduqqgsen s yur Zeggiga i s-d-istebeen yir ddaca.
- Ruh ssyin, tecced aqerruy-im a ssafagal Terrid
akk ttjur d taneqlet n Beleejjut.

Mi tfuk tadsa, Malha yef wawal-agi n setti-s i tt-
id-issedsen armi tekaked teebbudt-is i tettef ma
ulac ad twezzee, testeqsa-tt tenna-yas :

- D acu-t Beleejjut-agi?

Setti-s tenna-yas :

- D yiwen weqcic n tmacahut.

Akka i tettezzi s nnuba. Mi yekker wass ad iruh,
issexsi llamba n yitij-is yef ssqef ameqqrahan,
yusa-d yid ifesren leelam-is n ttlam, icebhen s
waggur d yetran. Daxel n yexxamen ikufer Itthal.
Daqgen leibad. Daqgen ula si daxel n targit. Dayen
i ten-iggan ur ttissinen ara naddam. Maca Sacid
d watmaten-is ufan-as ixf-is, dewren-as i setti-
nsen rrif n wemnar i ubehri, ssutren-as ad sen-d-
tehku tamacahut.

- Ad y-d-tehkud Beleejjud. Tin akken sgelli-ina. I
s-tenna Malha s tyawla.

- Yirbeh T meena Beleejjut macci Beleejjud. 1T s-
tgaweb setti-s s wudem izmumeg. Am wakken
tezram, ur awen-d-hekkuy ara tamacahut
alamma tessefram-d taqnuzt.

- Th xas. I s-nnan akk yef webrid.

Tenna-yasen :

-Amacahul

Rran-as-d akk :

- Ahu!

Tenna-yasen :

- Tesea afriwen ur tettafeg. Tesea ayefki ur
tettezzeg. D acu-tt? D acu-tt?

Bdan axemmem ttmeyyizen amek ara d-afen d
acu-tt? D acutt?... Yal wa d acu uyur ixemmem
ssikiden akk akka d wakka yas ma qqimen kan
sebden, maca allen-nsen nudant-d akk axxam.
Amzun akken tenna-yasen, afet-tt-id anda i tt-
¢giy. Malha tebda teqqar :

- Mmmm. Ad as-tinid d tmacint iceelen. Ney ad
as-tinid tesrah-itt.

Inteq-d Rrabie s tyawla, am wakken yugad ad t-
zwiren, inna-yas :

- D tahellabt n uyefki.

Arrac akk cxecxen ¢can Zeggiga s wallen, haren
d acu ara d-tini. Meena nettat, tenna-yas :

- Maccei d tin.

Uyalen diy s anadi-nsen yuyal inteq-d Saeid
inna-yas :

- Ufiy-tt-id T D tayazidt.

Zeggiga tessenguga aqerru-s iss tenna :

- Xati.

Meena netta iyilen yufa-tt-id ulac din ccekk,
yewhem. Yenna-yas :

- Amek?

Dya nettat tehbes-it-id s usteqsi-agi :

- Tesea ayefki tyazidt?

Dya imir dsan-d akk, yedsa ula d netta. Ula d
Kukuc tebya ad tettiki mi ad d-tefru taqnuzt, yas
akken wur tt-gsiden ara, tetthebbil daxel n
tgerruyt-is tamectuht. Mebla ma tufa d akken
yeweer nezzeh umeyyez. Ziy macci di lebyi kan i
teqqim. Nniqal tyil am sgelli-inna, mi akken n
tuccit n lbexsis akk d iniyman, tettekka yerna
tezmer. Meena akken ibyu yili lhal tenteq-d u
tenna-yas : D setti. D acu ara d-yawin setti yer
teqnuzt yeffren ? Meena wicqa. D atas tesseds-
iten-id merra. Meena diyen tesea lheq. Imi ula d
tazart d ayrum.Diy hakan hebsen tadsa, uyalen s
anadi-nsen. Tikkelt-a Rabeh ilan idul deg unadi-
ines, idlan i wachal n tyawsiwin, i d-iwalan
achal n talyiwin d yiniten i d-iyran achal d
ismawen, i d-islan i wachal n leswat di lyurba-
agi-ines n nnig lkanun, issawed ad imeyyez d
tafunast.

D setti-s tenna-yas :

- Xati.

Rnan meyyzen, nudan geddac ur d-ufin ara.
Uyalen mtafagen ad squnzen akken ad sen-tt-id-
taf. Meena Saeid uyur mazal ttmee ad tt-id-yaf,
inna-yas :

- Mazal rgu cit ad tt-id-afey.

Ihi rgan-t ddqiqa icban lgern, inna-yasen-d imir:
- D tafeqlujt.

Ma d setti-s tenna-yas :

- Ala macci d tin.

Ladya tikkelt-a squnzen, imi s-nnan akk : aqnuz.
Imir tenna-yasen, sbabbey-awen Remdan n
Cagban n tzemmurt ad tett baba-m s nnuba.
(Netta Remdan n Caeban n tzemmurt d azuran
mlih mlih, mi ara yekcem s axxam, ilaq ad ldin
lelwah i sin ma ulac ur itteeddi ara). Dya imir
nutni nnan-as :

-UhTuhTS tdeswa-nsen ixelden.

Tkemmel tenna-yasen :

- Rniy sbabbey-awen Tunsiya n Juhra m izedwan
(tagi diyen d yiwet tmettut tazurant nezzeh,
nezzeh, iweznen nnig n meyya kilu) ma ur d-
tennam : D taneqlet. Tesea afriwen ur tettafeg.
Atan iban. Tesea ayefki ur tettezzeg. D lliqa nni-
ines. Gren-d akk imir anehhit n uteegeb. U nnan-
as : D sseh T

Nnan-as-d akk rnu-yay-d ziy tayed.

Tikkelt-a ad tt-id-afey. I s-inna Rrabie.

Akken i s-nnan : ahu T tenna-yasen : Illa d netta.
Yuyal d nettat. Yuyal d netta. D acu-tt? D
acutt ?

Sked d acu uyur meyzen ara, d acu ur d-ufan
ara. Ar mi i sen-tt-id tessefra, u tenna-yasen

belli : yella d netta. D aqirquc. Yuyal d nettat d
tabexsist. Yuyal d netta. D iniyem. Ad wen-d-

awiy ihi tamacahut-nni i d-tessuturem ?

- Ih T Hku-d. Hku-d T I s-nnan s Iferh.
Tenna-yasen :

- Amacahu !

Rran-as-d akk yef-webrid : Ahu 7

Am-wakken uyen tanumi. Imir tenna-yasen :
Amacahu T Tamacahut-iw ad telhu, ad tedbee am-
usaru. Dya tebda tihkin tenna :

Beleejjut

Illa yiwen n weqcic ihrec dayen kan, semman-as
Beleejjut. Yiwen wass deg-wussan, iyli-d ger ifassen-is kra
akken n usurdi ur nzad deg uzal-is, dya isewweq d acu ara
yexdem yis-s. Ikker iruh yer ssuq, mi yewwed idewwer d
acu idewwer, yuy-d s tedrimt nni-ines iniyem, icca-t. I
tikkelt nniden diy-en isewweq amek ara yexdem i uqudmir
i s-d-igqimen, acku ad t- yecc, ulamek, ad t-ideqqger, iyad-
it. Yuyal tusa-yas-d ccufa, izza iqedmir u yenna-yas : « Ah
ya lukan azekka m’ara d-kkrey, ur k-id-ttaffey ara
teurjned, ad twalid dac’ara k-xedmey!» S wawalen agi,
aqudmir yugad macci d kra.

Azekka nni mi d-ikker weqcic, yaf-ed aqudmir-is iuerjen.
Meena diyen yenna-yas : « Ah ya lukan azekka ad d-affey
ur tegmid ara, ad tezred d acu ara yedrun yid-ek T »

Azekka nni ssbeh mi s-idla, yufa-t yegma mlih, yuyal d
agrur. Maca i tikkelt nniden diy illumer-it, yenna-
yas : « Lukan azekka ur d-tettaked ara afriwen, ad twalid
lexttiya ara k-d-yasen s yur-iI» Mi s-issefqed azekka nni
wuhric, yufa-t yefka-d afriwen yerna macci kan citul.
Meena diyen ula ma akka, illumer-it inna-yas : « Azekka
hwagey ad yi-d-tefked igirqac, ney bnu s tura s wayen ara
k-d-idrun. »

Taneqqlett i t-ittaggaden bezzaf, ur tezmir ara madi ad
txalef ccertt-is a lukan citt. Azekka nni tasebhit mi yerza
fell-as, yuy lhal teqqirgec achal, maca yenteq diy yur-es s
lamer, yenna-yas :

- « Hwagey azekka iqirqac agi merra ad bben, ney ma ulac
yas bnu s tura dac’ ara yedrun yid-em !

Dya taneqqlett am-wakken tuy tanumi ikcem-itt Ixuf s
watas, tga ayen i s-icred. M’akken iwwed, yufa-tt teclex si
tteebga n lbexsis. Ickenter iqqacec fell-as, ibda aberreh
igqar : « Taneqqlett n Belgjjutt tebba tenhed, a win ibyan
ad yecc lexrif berra n lawan deg-wufus-iw, eyya I ». Tteryel
icaden d legher, yuy-itt lhal tettes aman deg-yeyzer, tesla-

yas-d, tetbee-ed 1gerra n ssut-is imi txus deg-yezri, maca ur
teettel teefes-ed amkan, tedleb-as s ssut n usmisken tenna-
yas :

- A Beleejjut a mmi, awi-d efk-iyi-d ad ¢cey ! Zeddi ad d-
tekksed a Yemma Jidda, i s-yerra.

- Nekkini a mmi ezizen ur k -eniy, ur ttwaliy ara. Yerna
d tid ara d-kksent tfettusin-ik timelhanin i byiy ad ccey, is-
terna Tteryel.
Bleejjutt immazed ikkes-as-d nnsib, akken i s-tent-immud,
tfures turez-it deg-wufus, tekkes-it-id am tbexsist seg
tneqqlett tger-it ar daxel n teylut i terra ar weerur-is, tettef
abrid yer wexxam-is. Deg-webrid mi tewwed ar wasif,
Beleejjut isla i waman itterdigen yef yezra, dya din kan
tusa-yas-d ccufa, inna-yas:
- A Yemma Jidda tettud ur tezzuled ara tthur !
- D tidett a mmi ttuy-tt. Tesres taylut-ines yer lqaea, tqerreb
ad d-tay lludu, Beleejjut iffey-ed si tcekkart, iruh iwwi-d
izra i si tt-yeccur, mbeed iskunser irwel. Akken tfuk tazalit-
is Tteryl, terfed taylut-ines yef-weerur-is, tkemmel tikli-s s
axxam. Ur tfaq ara s wayen isaren, yas thus citt s tazzayt,
yas qqgerhen-tt yezra deg-weerur-is, tenwa d Beleejjut 1 tt-
id-ieekkren s yeysan-is, imi netta ideef nezzeh. Dya, yef-
waya tumen belli Beleejjut mazal-it yur-es, dya teqqar-as :
« a Beleejjut a mmi wexxer akkin cit tigejjirin-ik bezzaf i
yi-d- teekkred T »
Mi tewwed s amnar n wexxam-is, tessawel 1 yelli-s Lunga i
s-d-innan : Aneam. Tellumer-itt tenna-yas :
- « Err taccuyt yef lkanun T »
Lunga mebla laedil texdem i s-tenna yemma-s.
Tteryel telli s tfentazit taylut, tessureg-itt, tewhem mi twala
qrewhen yezra yef teccuyt dya tetttterdeq, neylen akk
waman-is, u tiyeryert merra ala ma d tabburt tebberber.
Ikcem-itt imir zzeaf amzun akken icedda fell-as lbattel,
tenna :
- Ad k-ixdeg Rebbi a Beleejjut txedeed-iyi !

-44 -



Hku-yay-d tamacahut

Azekka nni Belgjjut, s ufella n tneqqlett-is mi yella yessawal
igger : « Taneqqllett n Beleejjut, tebba tenhed, ...» Yettu
iman-is ur d-issikid ara d akkesser, hakan isduges-it ufus n
Tteryel i t-ilwin i tikelt nniden deg-tqejjirt yer daxel n
teylut, imir terra-t yer deffir n waerur-is, tewwi-t s axxam.
Deg-webrid Beleejjtt yas izra iman-is ihsel, iered ad-as-
ikellex inna-yas :

- « A yemma Jidda, tettud tazallit-im T »

Zuley-tt sgellin-a, i d as-terra. Yuyal diy yeered ad issenser,
yufa ur yermir ara, imir inna-yas :

- « A yemma jidda, zriy tura dayen ad iyi-tecced. Meena
wali, ur teseid ac’ara tecced seg-i. Lemmer Xir-am ma
teseid takufit tameqqrant iccuren d iniyman d ttmer ... ad
iyi-tegred yer daxel akken ad ccey, akka imir ur tteetiley
ara ad hluy, ad qqgebbey dya ad d-tafed seg-i d ac’ara
tecced. Tteryel tufa rray iegeb-itt, dya texdem akken i s-
inna. Tger-it ar Imexzen deg yeswi ad yawi iri akken ad s-
tefrez 1 tuccit. Meena mi yekcem Belegjjutt yer daxel,
yewwi yid-es tayenjawt akk d uyenja n wesyar s tuffra ur
s-fagent ara i snat, ama d nettat ama d yelli-s. Imir yerra-tt
i Imakla akk d uyenni d yides.

Mi geddan kra n wussan, Tteryel tluea Beleejut tenna-yas :

- A Beleejjut a mmi : - sken-iyi-d tafettust-ik 1
Netta imekken-as-d tayenjawt n wesyar. Akken i tt-tettef,
teslef-as, tenna-yas : « A Beleejjut, a mmi, d acu-t wayagi !
Mazal-ik ar tura teqqured ! Tuyal tenna-yas :

- Awi-d mekken-ed taqgejjirt-ik T
Dya netta imekken-as-d ayunja n wesyar. Uh I Dacu-t way-
al Ar tura mazal-ik tdeefed I Snat ney qrad n tikkal, mi s-
tedla ad t-taf kifkif ur ibeddel ara madi. Tuyal tegsed ad t-
tegg ddurt ad ielef di ttmee ad ihlu, ad irebbi tacriht, maca
tikkelt-a teeggen-as tenna-yas :

- AglH ad k-rnuy ddurt, ama tqebbad ama tdeefed ard tme—
ceed.

Akken i d-tezzi smana idulen, yuzifen am leqrun, yef sin n
idisan, win n lhir d win n tuggdi, win n Iferh akk d win n
lehzen, win n Tteryel d yelli-s akk d win n Beleejjut. Tteryel
twekkel Lunga tenna-yas :

- Err i teccuyt, ftel sseksu, tessuffyed-d Belejjut tezlud-t,
ccyyel-it akken ilha d imekli. Ma d nek ad ruhey ad d-
necdey xxwali-m ad meklen yid-ntey.

Lunga trul tessuffey-ed Beleejjut si Imexzen, akken ad t-
tezlu. tegga-t di lqaea si lagdil ad d-tenbeh tajenwitt-is.

- Txus-ikem yiwet n lhaga a Lunga, is-inna Beleejjut.

- D acu-tt 71 s d-terra Lunga.

- D ticrad timelhanin. Ma tebyid-tent ssney ad tent-
xedmey.

- Anda i tent-txeddmed 7 I t-testeqgsa.

Iwehha yer temgert-is, inna-yas :

-Dagi!

Tenna-yas : S wacu ?

SImus!

Seg-wakken 1 tt-yeegeb lhal mlih, tefka-yas tafrut, tedreh-
as tamgert-is, Beleejjut ur neyfil issuk deg-s inya-tt, ilsa
Ibus-is yuyal deg wemkan-is, isebb-itt am-wakken i
tettragu deg-s Tteryel.

Mi d-tebbed Tteryel d yinebgawen, Beleejjut i tt-ilaben d
Lunga di kul cci isterheb akk yis-sen, u yelha-d akk yid-sen
akken ilaq. Nnan-as :

- Qerreb-ed ad tmekled a Lunga !

- Mi t-fukem a xwali. Tura ad d-lhiy gbel yid-wen ad
wen-d-qgedcey, i sen-irra Beleejjut iheggan tihilett deg-
ugerruy-is, isneemel ad d-iffi aman, issentel iman-is, iruh
issenteh times i taffa tameqqrant n yesyaren illan deg
uzniq. Ger lawan tatteryult tamectuht ieeqlen titt n nana-s
Lunga, tenna-yas :

Tagi d titt n Nana Lunga.
- Ecc a tagludt T I s-tenna yemma-s.

Maca tawehciwt tamectuht teawed-as-d i wawal-is s
leeyad, dya sakkden-tt akk, imir fagen d tyita. Beleejjut
ieezzem ad irwel, ifelfel azeggway deg-wufus-is itteeggid
iqqar :

- Taylellis, taylellis T Tteryel tecca yelli-s T

Tteryel tezdem fell-as, netta ireggel nettat tettabee-it,
nudan-d akk lhara dhan-d amzun leeben timgaqgart. Wiyad
akk merra seg akken tteklen yef Tteryel ad t-id-tettef,
qqimen kan ttnezihen tsuyun-as kan s lebeid amzun ittef-
iten bu berrak. Mi t-telheq yer ttaq, tettef-it-id deg-udar, d
acu netta itteeggid diy-en iqqar :

- Alala tettef azar, teudd d adar T Tyil d sseh, dya tserreh-
as. Irnir ideqqer-as ifelfel yer wallen, irwel igga-tt
tetteeggid di ssih u tettexbibid di lqaea, imir tteryulat akk
d iwayzniwen illan akk din, zedmen-d fell-as, meena imi
timest nni iceel tuyal d ajajih meqqren tegr-ed gar-asen,
tga-d zzerb am lhid, Than-d akk yid-es ad tt-ssexsin, ma d
netta irwel-asen irul.

Tamacahut-iw lwad lwad
Hkiy-tt i tarwa n legwad.
Uccanen ad ten-ixdee Rebbi,
Ma d nekkni ad ay-yeefu Rebbi.

Arrac ferhen-as i Beleejjut i d-islken si ger lewhuc. Akka

tura Maemuc nni i ten-ittfen deg-ucebbub irwel. Ma d
nutni ad ttsen yerna ad rgun. I'as akka d azyal ad bbuhrun.

Ixef wis sin

Afus n Zeggiga izgan i leqdic, igla ula s
uzetta. Ass-a imi tzad lehwa, texter axir ad
tkemmel i ubernus tger. Ma d ccyel n lexla yuy
lhal llan wid iruhen ad t-xedmen. Siwa Malha d
Kukuc i yeqqimen akken ad s-kksent 1xiq ney ad
s-rrzent aqgerru-is.

Deffir n uzzetta la tjebbed nnwader trennu,
amzun d allal nni n Imusiqga i wumi qqaren s
tefransist « La harpe ».

I wakken, ad tessedhu iman-is, tcennu teqqer :

Aql’iyi grey azetta

Ur iga hed lemtel-is

Deg-s 1gehd deg-s lhetta
Deg-s rrqgem s wazal-is
Deg tili icba Ifetta

G-yitij d ddheb s ameceal-is
W’ur t-neksib d lyelta

I s-yekkes sseed ahlil-is
W’ad d-isih zzher-is iqda
Inn’as am rrezg n wul-is
G-unebdu ad t-yeg d tacita
Deges abehri-s tili-s
G-ccetw’i usemmid ixda

D times-is d taduli-s

Nettat yesean tayuct ifazen, yerra fell-as ccna d
lemeayen. Meena ula ma temnee 1 tyita n
ugeffur, u testenfee s lweqt-is s daxel n waxxam-
is, u nnig n way-a terna-yas icewwiqen, amas-is
d weerur-is, ttberrihen si eeggu. Maci am wass
mi mezziyet. Th T tazmert tameezuzt. Nettat ibyan
lehna, tikwal tekkat ayaziy s tussda yef yicirqan
amzun akken tebya ad d-terr ttar seg-es.

Malha d Kukuc illan tturarent i tlemmast n
tyeryert, cihwant-ed Tamacahut. Dya gerbent-ed
ar sett n-sent. Tenteq ar yur-es Kukuch d
tamazwarut tenna-yas : Ttitti. Hku macahu.
Dayen. Malha terna-d ssut-is akken ad-yili way
byant.
Zeggiga i d-lehqgen yer wanda akken-ni tehwag
atas n tamawt akk d leeqel, am tin ilehhun yef
wemrar, tenna-yasent-id : Maci tura.
Meena tihdayin ur tent-yeegib ara legwab agi.
cawdent delbent-as ad sent-id-tehku. Ma d nettat
tenna-yasent :

Timucuha hatent-id deg-weerur-iw.
Nettat d sseh. Seg-wakken ikref weerur-is isseh
nezzeh. Ma d nutenti ttwalint kan lebyi n-sent,
mazal-itent ttsemmitent fell-as. Kukuc i 1giha
tazalmadt tejgugel-as tetthiliy-itt, teqqer-as: a
ttitt a hebbu, hku macahu. Ma d Malha tbed anda
i d-teedel yid-es deg-uzetta, tettef deg lexyud,
tetts’ikid-itt si ger-asen, teqqer-as a setti ttxil-
em, hku-yay-d Tamacahut T akken twala ilaq ad
tent-tbaced akken ad yili wamek ara teg ceyyel-
is, ney ma ulac ad tessexser deg uzetta-s, tenna-
yasent :
Yak d iri win ara d-ihkun timucuha deg-
wuzal TMa ulac ad d-isseu ieyad.
D wagi kan i d ttawil i si teseedday iman-is i
teggnatin am tigi. Akka 1 sen-teqqer wula i
watmaten-nsent ney yessetma-tsent kul m’ara tt-
id-gesden deg-wuzal yef tmacahutt.
Dya imir nutni ad susmen. Ay’agi tewwit-id d
Ilwert yer yemma-s d sett-is is-t-id-iqqaren ass mi
mezziyet. Yerna lukan i sehsaben cituh kan,
amek ara taggad ad d-teseu ieyad nettat illan d
tamyart ifuken merwa achal aya tura. Meena
baqi ttamnen deg-yiman n-sen ahat ad yuyalen d
ieyad ney ad d-seun ieyad.

-49-



Hku-yay-d tamacahut

Dya nitenti nnant-as :
Yyah 1
Ihi fihel i s-tenna Malha.
Ihi fihel. I s-terna Kukuc.
Meena Malha ihemlen akk ad tzer, tuyal-as-d s
ameslay-a, tenna-yas :
Acuyer ara d-iseu ieyad win d-ihekkun timucuha
deg-wazal ?
Zeggiga tesla i usqerbeb akk d usiwel, maca ur
tefriz ara anwa i d bab-is si ssut n ugeffur i d-
iyellin d tirecracin.
[ur-em kan a Malha w’id-isqerbuben.
I s-tenna Zeggiga.
Tgerreb Malha yer tebburt tluea :
- Menhu ?
D nek. Imir tenna-yas Malha i tt-iceqlen :
- Kcem-ed. Telli tebburt, ur s-yuyal ara uzekrun.
Lemmer is-yehwi ad tt-telli tebburt, ur teyliq
ara...yeeni Ttawes yur-es lexbar d akken tabburt
ur s-yuyyal ara uzekrun.
Lemmer is-yehwi ad tt-telli. Meena terga axir ar
tt-id-zren at wexxam, d wamek ara tekcem. Tura
imi twala ittwanefk-as wezref, tekcem, tenna
eelxir fell-awen T
2elxir el-leafiya T Mrehba. I s- d-terna Zeggiga.
Ad kem-icuz Rebbi !
2elxir a Nnana Ttawes. I s-tenna Malha. Zelxir
fell-am a Malha tuhrict.
I kem a Kukuc T Ur iyi-d-tennid eelxir a Nnana !
Eh T Dya tettef tixfett n teymart-is, tenna-yas :
Hatt-an fell-am T

Ma d Kukuc tettecmumuh kan mebeid, u
tettsikid-itt-id s lebeid deg-yidis. Amzun akken
ma  tessaked-itt-id gbala, tetteskikid-itt s
imeslayen.

2ni ur tessined ara w’it-ilan wexxam agi? Ad s-
tinid am yimi laegmer t-id-tkecmed, imi tbedded
yef-wemnar am tnebgiwt r-Rebbi. 1 s-tenna
Zeggiga s Uqgesser.
Ad kem-iguz Rebbi T Lameena ulamek ara nekcem
s ixxamen mebla ma nestebteb. Anda zriy w’ara
d-afey, ney amek ara t-id-afey.
Ad t-id-tafed izzet abernus. I s-d-terra Zeggiga.
Ssehha d lehna T
Ad kem-ihenni Rebbi I
Atan kem tufid-as ixf-is.
Amek ihi ? Ass agi ugeffur, nniy-as ad fersey kan
azetta. Meena ur waley melmi ara t-fakey.
Ur qqar ara akka. Qgaren-am at zik :
-Azetta igren ikkes, a llal-is ur ttayes.
Tur-em lheq ih T Meena lukan am zik. Wama tura
ssehha nni tameezuzt ur d-teqqim ara. I s-tenna
Zeggiga ittkemmilen azizel n uyaziy.
Imir Ttawes am tin i d-ittabhen, tenna-yas :
-Rgu tura. Ugbel ad ttuy. Ney ad iy’ifat lhal, ar
ddeqal truh-ed walbead n tlawin ad t-tawi wayen
akken i yef d-egettbey, u nek ad ttwaliy zdat-i
m’akken ara t-teelleq, ad iyi tedru am tin-a n
ifeggagen d ucebbad.

Amek ?

Amek 17?7
Tin d-igesden acebbad, tecca-t. Tin d-igesden
ifeggagen, tebbi-ten.
Qgaren-d: tella yiwet n tmettut truh ad d-temter
ifeggagen deg-yiwen wexxam. Mi tewwed, taf
Ilal n wexxam tesres-ed acebbad rrif n lkanun la
tsett, ihi teered-itt-id yer Imakla, tin-a tenna
bismilah T tebda ucci. Dya imir tedha deg-wucci
akk d uqesser, ar mi tettu akk madi ifeggagen nni
i tt-yewwin ar din-a. Kra n lweqt mbeed, truh
tmettut niden, tedleb-asen ifeggagen nni, fkan-
as-ten, tewwi-ten truh. Ma d tamezwarut nni i

wumi yeegeb lhal mlih deg uqgesser akk d wucci,
teyfel deg-sen, awal ittaw-id awal teseedda
taswiet meqqren. Akken i d-ihder ad tuyal s
axxam, temmekta-d ayen i yef d-terza, dya tenna-
yas i-ihqa ad iyi-tefked ifeggagen ma wejden,
fell-asen i d-ruhey.

Llal n wexxam tenna-yas :

-Tewwi-ten tin akken i d-iruhen sgellin-a.
Tamattart n ifeggagen ibed-as wawal. Tufa d
akken teyled iman-is. Ma d llal n wexxam tenna-
yas :

Tin d-igesden acebbad tecca-t. tin d-igesden
ifeggagen tewwi-ten.

Zeggiga tenneqneq d tadsa. U tenna-yas ad
m-yeefu Rebbi T

I[jmaein T I s-d terra i Ttawes ibedden zdat-
es am tnelmadt nni i d-ikkren yer tfelwit. Ihi
tura efk-iyi tayerbalt ma tella, ad yi-tt-tredled i
tmeddit agi ad fersey leftil.

Tayerbalt tella. Meena ttxil-em m’ur ternid
cituh. Cedhey-kem atas. Achal aya ur neqqim
akken, yas teeddad-d ur tesmadayed ara. D
tazwawdt kan, am ttikuk.

Ad kem-ieuz Rebbi. Ad kem icedhi Ixir.
Wellah ula d nek ar kem-cedhey. Amer ad tezred
achal i yi-txused. Lameena maci di lebyi i
teqqim. D ccyyel i ihekmen.

Wwah I Nek cedhey-kem. Kem tecedhad-
iyi. Meena ad truhed, yerna ala teqqared maci d
lebyi-m. Thi d lebyi-w nekkini. Yerna mehsub
m’ur teftiled ara tura i ddqiqa agi kan, dya ad
teqqimem i llaz dayen.

Qgim-ed kan tura ad m d-hkuy tameayt ula d
nek.

Ihi hatah T Ad rnuy cit ad am-d-sley.

Hku-d a Nna Zeggiga ezizen hku-d.
Ad kem-icuz Rebbi I

Farez mellal

Qqgaren-d tella yiwet n tmettut, telha akk, d
acu yur-es yiwet n ttira. Teskidib-as i wergaz-is
deg-yiwen n umenqar. Mi d-ihder ad ifder ney ad
yec¢ imensi ad s-yini, eeddi-d a tamettut ad
tecced, ad s-tini nek rwiy.

Ad s-yini ur ttkellix ara ayexti, d acu i teccid
akken ad terwud, attah Imakla zdat-i i tebba. Ad
s-tini : dayen c¢ciy farez mellal. Imir netta ad s-
yini : eni d farez mellal i s ara-tbedded. Xeddi-d
ayexti ad necc lwahid. Nettat ad s-tini nek d
farez mellal 1 y’issadren. Thi yiwen n wass
icezzem ad ikkes ccek agi ney yir tacadit agi i t-
icewqgen. Ikker-ed ssbeh zik, inna-yas i tmettut-
is : Ass agi ad teddud ar tmegra.

2eddi ecc farez mellal-inem, ma d nek nawel-iyi-
d tiremt-iw ad c¢cey, imir ad nekker ad nruh.
Tamettut texdem i s yenna wergaz-is, u tedda
yid-es yer lexla. Mi wwden bdan ccyyel n-sen,
akken-ni snat n swayae timezwura labas fell-asen
ur yelli i yellan. Rnan d acu i rnan tamettut
issefcel-itt 1laz. Tenteq ar wargaz-is tenna-yas :
Itthucu ben qumec ?

Inna-yas : itthucu.

Tamettut tacekkamt tetthucu s uqumec tufa cit n
talwit deg-yeysan-is. Meena cit acemma izad
deg-s llaz, thus akter, dya tenteq ar wergaz-is,
tenna-yas :

Itthucu ben deg-yidis ?

I tthucu i das-d-yerra.

Tamettut tkessel deg-yidis am tin ara yesteefun,
tetthucu. Terna d acu i terna thus i llaz izaden
deg-s, tenteq diy s argaz-is tenna-yas :

Itthuc ben yides ?

Inna-yas : - Itthucu ih.

Tamettut tedleq iman-is am tin ara yetsen d acu
ifassen-is tthucun. Terna, thus i llaz izaden akter
deg-s, amek ara texdem a ssieqa. Meena ttem
ttem tussa-tt-id ccufa, tsuy tenna :

- Ancaaaam 1

D acu !l I s-yenna wergaz-is i ieussen kan sani d
wamek ara teddu teqsit. Tenna-yas, maci d kec. D
llal mm-yerbal i d-isteqsan fell-as acku hebsey-
as-t deg-wexxam. Tura ilag-iyi ad ruhey ad s-tid-
fkey.

Ruh ihi ruh, ad s-t-id- tefked meqqger ad teftel,
icqa-kem. I s-inna wergaz-is.

Amek ihi 1?7 i s-tenna nettat yebdan yakan tikli.
Tamettut tebda tarejlit s axxam argaz-is dayen.
Ad s-tinid d timqaqert ileeben. D acu kan nettat
ur tezr’ara. Imi mi teffey i teyymart, netta ad d-
ilheq, itbee-itt-id kan s tufra akken ad izer d
ac’ara texdem. Akken i d-tebbed s axxam, terfed
aceqquf akken ad d-taggem irij ar tgarett nni i s-
in-isawlen. Netta ifures taggnitt ikcem yer
udaynin yeffer anda ara tt-id-yeweu, akken ad tt-
id inzeh akken ilaq.

Attan tuyal-ed s yirij, teceel timest, terra ttajin
ad d-ihmu, imir tenna-yas :

D acu ik-ihwan a qelb-i ?

D taftatast akk d wudi.

Teedda teddem-ed isufar tehwag, teerek-ed
tahnunt-is i terra ar ttajin tebba-d tibbin nni
igerzen.

Tesres-itt-id yef yiman-is, tecca ar mi terwa. Imir
tenna-yas :

Ad isehhi Rebbi wid ixeddmen ! Isser timira
ittesren T

Argaz-is imir iffey-ed di twafra-s u yenna-yas :
-Ah ya lukan ur d-tennid ara akka, zriy d acu ara
m-xedumey. Imi i d-tennid akka, ruh tselked.

Tikkelt-a d Ttawes 1 yettfen taeebbudt-is
ittergigin i tedsa.

-Ad m-yeefu Rebbi! I s-tenna Ttawes 1 wumi
mazal icyex ugemmuc seg wuneqneq.

Llah isellem-ek T I s-terra Zeggiga.

-Imi tebyid ad yi-tmetled yer llal mm-yerbal agi,
yak tezrid-iyi nek ur am d-skadbey ara. Kra i m-
d-nniy d tidett. Ney tyiled d llaefu i yugiy. Ilha
wul-im lemer ufiy ad iliy am Lla Merhuma. D
acu kan nek Imut xati, xic T Cafuea T Ad xtirey ur
ttmettratey ara am nettat.

-Anta Lla Merhuma agi? I s tenna Zeggiga.

Lla Merhuma d yiwet akken ifagen i rraha yef
yiman-is.

Amek ?

Tura ad m-tt-id-hkuy.

Seg-wass mi temmut Merhuma,
ur ¢¢iy ayrum merquma.

Qgaren-d tella akken yiwet n tmettut, m’a
teerek tahnunt n weyrum, ur tt-tett’ara ar ttajin
imir kan, ney ad tt-thekker, ney ad tt-teg deg-
wemkan zeddigen ney ittwademnen. Xati, meena
ad tt-tegg deg wezniq i iyuzad d tyuzad d yefrax
nniden, ad negzen w’ad cefsen akk fell-as w’ad
tt-neqben irkkelli, akk d ibeecac akken ma llan
ad tt-dermen, ad tt-jerden akk, d yemcac diy-en
ad tt-gezren ad tt-xebcen ad leeben merra yes-s.
Ma d nettat ad truh ar tgiratin-is ad tqesser ala
ma teeya. Ad d-tennejmee s axxam, imir ad tsebb
tahnunt nni. Mi d-yusa wergaz-is i Ixudma. Ad s-
d-tefk ad yecc u labas elih. Akken-nni ar mi d ass
mui i temmut. Yerna d acu yerna, icawed zzwag.
Ihi tamettut agi-ines tis snat, tettagad mlih yef
yiman-is, teqqer-as imi argaz agi-inu izweg
yakan, tewwi-yi-d ad eassey nezzeh iman-iw,
ama deg tarda, ama deg-wusebbi, ama deg
wuserbi..., di kul cci ilaq ad easey iman-iw.

D tidett akken i tt-tenna, i txeddem. Tenya iman-
is s lehker. A akken tehsen ad s-tini i wul-is
drus. Yerna ul’akken ur teedd’ara. Imi argaz-is
mi-d-iwwed si Ixedma, ad s tessers lqut, ad d-
iddem tihdert n weyrum, ad tt-ifelleq mbeed ad
s-yini :

-Seg-wass mi temmut Lmerhuma, ur ¢¢iy ayrum n
Merquma 1

Yak dya tamettut tacekkamt ad teeweq. Ur terzri
d acu ara texdem. M’ara texzer ar leqdic-is ama
d tezdeg ama d ayen n iden dayen igerzen madi.
M’ara texzer ar lehdur n wergaz-is tettezzem
iman-is xila. Meena akken ibyu yili lhal, azekka
nni ad teas iman-is akter n yidelli nni, tneqq
iman-is s lehker, ama d asebbi, ama d tezdeg,

ama d aserbi, ar mi ula d Sseltan, ur yu-fara ad
s-xedmen am wakken-ni. Meena meskint, am
win icethen i wderyal. Imi netta argaz-is mi d-
ikcem, ad tqabel s wawal imelhen, ad s-d-
tenniwel Imakla, w’ad s-d-tsebb, ad d-iddem
tahnunt nni ad tt-ifelleq, dya ad s-yini :

Seg wass mi temmut Merhuma, ur ¢¢iy ayrum n
Merquma.

- Yak diy tamettut meskint ad tt-tekcem tergagayt
amzun akken d berru-ines i tugad i d-ihedren.
Maca yiwen wass teqqim tettxemmim d acu-t
akka weyrum agi n Merhuma i yifen akken
iyerman i d-tesebbay nettat ur nezmir ara ad d-
tsebb nnig n wayen i d-tsebb ar ass-en. Tuyal
tufa-d ccufa, tenna-yas azekka ssbeh mi iruh
wergaz-iw ar Ixedma ad steqsiy tigiratin vyef
tmettut agi ines tamenzut, amek-itt, d wamek
tella, akken ad eerdey ad tt-gendey, wissen imir
ahat ma sebbey-as-d i wergaz inu ayen ad t-
icegben, ad ikfu fell-i yir awal. Akkenni i tt-
tenna. Azekka nni ssbeh iruh wergaz-is, testeqsa-
tent-id akk yef tmettut agi tamenzut id-ittcekkir
yal tiremt. Imir hkant-as-d amek i txeddem tekna
agi-ines ur d-telhiq saxxam, meena tettekes-as
amkan-is ula ma temmut. Tin uyur tebbed, ad s-
tini amek i1 iga usebbi n tmettut tamenzut n
wergaz-iw ¢eni ? Tin-a ad s-d-tehku amek i
txeddem beddatt.

I lewwel nniqal tewhem kan.ar taggara nni tuyal
tumen. Mi d tuyal s axxam, teerek tahnunt i
tegga deg-wezniq i wid icedhan achal taggnitt
am tin. Ur getlen ara wden-tt-id, mi tt-sexnunsen
akk, kemlen-as aerak akken nniden. Ma d nettat
teffey ar tgiratin-is tqesser ar mi teeya, tezzi-d ar
tehnutt ieawden ula d lewsayef, tsebb-itt.

Mi d-yusa wergaz-is di Ixedma, am teaddit-is

tsellem-fella-as, tennawel-as-d Imakla, tefka-yas
tahnunt nni n weyrum akken ad issisen, irfed-ed
wergaz tahnunt mi tt-ifelleq izmumeg-ed imir
inna-yas :

- Seg-wass mi temmut Merhuma, ur ¢¢iy ayrum n
Merquma, armi d ass-a.

Imir tamettut-is i t-id-ieusen mlih d acu ara d-
yini, tenteq yur-es s wurfan, tenna-yas :

- Eyyah T Wannag akka i themled a akeyxi I Nek
kkiy-tt i ccedda I-lehker, akken xedmey iniy-as
drus, yerna ur eeddey ara, yerna ddima ttxettiy
kan d iman-iw. Tsetheyred-iyi. Wehmey d acu-t-
weyrum agi n Merquma, i k-d-tsebbay Merhuma,
ziy d ayrum neqgben iyuzad i k-ixusen T Thi imi
akka aybel deg-i.

Tikkelt-a ula d Malha i d-ifkan tamezzuyt, tedsa-
d akken ilaq, am-wakken d-tedsa ula d Kukuc,
yas ur tefhim-ara af wacu, imeena imi d-tedsa
weltma-s inted-itt-id ujeggid nni n tedsa.

-Atan ihi ziy thekkumt timucuha deg-wuzal. Is-
tenna Malha i sett-is.

-Ala tigi macci d timucuha. Tigi d timeayin. Is-
d-terra sett-is iheslen cituh di temsalt-a.

-D timeayin D acu i d timeayin ?

-Timeayin mehsub d tihkayin timectah.

-Ihi hku-yid timeayin. eegbent-iyi.

-Ala. Ulamek. Ney nniy-am d iri-itent deg-wuzal.
-Ihi imi d ir-itent. Acuyer i tent-id-thekkumt kan
akk d Nnana Ttawes ?

-Ticki i win meqqren maelic. Dir-itent kan i
imectah.

Ttawes ifehmen di taggara Imeena n wawal
tenna-yas i Malha i tt-id-isteqsan s tmuyli s :

- D tidett a Malha.

- Thi tura efk-iyi-d tayerbalt nni a Nna Zeggi.

- Yirbeh.

- Yirbeh tafed-t.

Ixef wis krad

Berra yiwen ur d-iggri kecmen medden s
ixamen n-sen. Anwa ara yeqqimen ar usemmid
agi i tt-ihekmen wehd-es di yal amdiq. Adu
itthubbu irennu, ittruh akkin d wakka, am
weqjun yesden. Ur iggi azniq wala tajmacet, kul
cci idla-yas. Am win ittnadin ka n welbead
meena ur t-yufi ara. Ulac win illan. Anwa ara
yilin di Iweqt am wagi berra i wegris igeXXem am
Imus. Bexlaf iqjan ittaran awal i wuccanen d
yiman-nsen. Ney tikwal ula i wadu agi itteeddin
s zhir. Ney bururu m’ara ishuru <« uuuul »
Wissen ibya ad issexlee lyaci n taddart, ney
yebya ad d-yernu ahric-is yer warrac agi icennun
asefru bururu...

Ass-a ad s-tinid iqres-ed igenni. I tenna Tunsiya
yemma-s n Kukuc i d-iqqimen af irebbi-s, lawan
deg tetten imensi.

- Wellah ar tidett. I s-d-yerra wergaz-is irefden
tayenjawt n seksu ar yimi-s s ufus-is imbubsen,
ikersen, iccuren d ifeddixen d ijerriden si leqdic
ur nkeffu.

- Lhemdu Llah T I yenna s leeqgel mi ifuk ucci-is.
Dya irfed abuqal n waman i yef yenna :

- Bismillah T I yenna Muhend mi yeswa abuqal
illem. Nnan as-d akk : Saha inek |

- Ad kken-isehhi Rebbi T I sen-yerra, u yesfed
aman i s-d-iqqimen yef yiran n icenfiren-is akk d
cclayem-is.

Ma d amcic ixmet kan. Yerked am wemyar nni
amusnaw yeeyan, meena tidak-is ur tentyett’ara,
ticki i d-hdrent. Ma di teswiein icban tigi d wagi
i d amkan-is. Am wakken i t-iqqar lemtel:
« hanun zanun, am wemcic nnig lkanun. » Dya
netta akka, deg-wemkan-is i d-issas ger iceggalen
n wexxam gbala rrif n tmes, innekmac d yiman-

is, idewwer tasetta-s islufu-yen i 1giha teyeffust n
teebbut-is, igmec allen-is, yiwet n tmezuyt ifka-tt
ad teas mlih m’ad d-ieeddi ka uyerda ad t-yecc,
tayed ifka-tt i wat wexxam merra, ney ahat isel
madi d acu i d ittwahkun.

Kukuc i wumi teqerree yemma-s ad truh ar baba-
s ney ma ulac ad t-teewweq, tura ittunefk-as
ttesrih ad s-tehder annect i s-yehwa.

- Ahaaa 1 Thiii I Uuuu ! tettadsa tettkeekic am
tewkilt mi tt-iskikid tura atan itteb-itt deg-
weerur n tfettust-is, d acu s leeqel kan, u yeqqer-
as :

CCiw ¢ciw yazid

Amellay ujehnid

Iruhb yer tala ad d-yaggem
Yerrez-as usaggem
Iqquqger-it-id usemmid...

Nettat yufan iman-is s watas deg-yisefra agi,
terna tedleb-as ad s-d-yawi ney ad s-d-icnu
wayed.

Yewwi-yas-d asefru nniden, yeqqer-as :

Ya heggengel ya meggengel
Tissekkrin hrurdent crurdent

Ar mi wwdent

Ar tala n Waemara

A eemmi Benyazid

Efk-iyi tacellumt

Ad ssifey tameyra

Tameyra n cerreqreq u Bureqreq
A bab n wa kkes wa.

Ula d Malha terna-d ar yidis n baba-s ad s-tsel i

wsefru i d-ittawi umedyaz n wass-a. Qasi dayen
illan nniqal iqqim kan issehmuy netta d watma-s,

ikker-ed af yiman-is akken ad s-isel i wsefru
amelhan. D acu ul n-sen, ur ten-gga’ara, ad
walin kan, ney, ad slen kan. Meena cennun-d
lwahid yid-es, am terbaet n talilt, imi asefru agi
ssnent ula nutni, semdent ar tcixett zeggiga.
Maca ar yur-es maci d cennu kan i tcennu d acu
tturarent am umezgun.

Imi nutni ad sersen ifessan n-sen yer lgaga ney
yef tgertilt, ma d nettat ad s-ten-tcennu.

Ula d netta Muhend issen-asen. Ticki i s-yehwa.
Ur s-teqqared ara d win akken ittfeggilen
lemluk-is am yilef, ikersen tawenza-s ad s-tinid
innuy akk d medden. Ziy tikwal ticki is-yhwa
izmer ad yuyal d agessari.

Di teswiein icban tigi ittuyal am-wegrud. Ittuyal-
it-id wul n wass m’akken iqqger i uyeddu qaqa. D
acu kan ass-a issen ayen ilhan d wayen icemten.
Issen ansi qqlent tlisa i lehwayeg. T'ef way-a
ittafen iman n-sen warraw agi-ines is-d-izzin i
merra, meena netta d Kukuc kan uyur yerra
lhetraf-is. Tikwal ad tt-irfed ad tt-isemeubbej,
w’ad tt-iskikid ad tettijiq am ukurdiyu ger
ifassen-is. Tikwal ad ihbes, ad tt-yegg ad s-d-tsel
m’ara s-icnu asefru i d-immekta yer wakken i t-
yessen meelum. Meena akken ibyu yili lhal,ama
izad ama ixus, nettat tettwali-t ddima ifaz. Am-
wakken yeegeb wiyad i s-d-izzin s wecmumeh d
yebruyen n tedsa, i sen-d-ittefyen sya yer da, s
umudu iffasen ar tama n babat-sen d wetmat-sen
amzun akken illa d acu ara d-ttfen, ney am yimi
byan ad sehmun ar wujajih n tmes. Shilifen
rennun. Ttqerriben ttwexxiren, mebla ma ijbed-
iten ney iqereb-iten walbead. Tura diy attan
teffer tacebbudt-is d temgredt-is mi tkaked
mezzaf 1 teyrudin-is i tdewwer yef idarren n
baba-s i yettkemmilen deg-s askiked, u yeqqer-as,
- Aaah T Aaah T ...Yesres idudan-is yef yizireg n
tejgutt n teerurt-is, i d-ifkan cbiha yer tqeffilin n

uttyanu, i deg id-ttefyen yebruryen ireqqaqen
madi n tedsa, iiih T iiih T atan tura diy igga-tt ad
testeefu s usefru n iden : ara s-d-icnu.

Wwet wwet a lehwa

Tisekkrin deg tterha
La sawalent ahiha
[ leenaya n sidi Yehya?
Ruhet tura ad tettsewt a tarwa ruhewt. I sen-inna
Muhnd i warraw-is ur-d-ifn’ara yides. Ma d
netta inneetaben mlih di 1xedma-s, s ttul n wass,
iruh ad isres iysan-is ad steefun, akken ad yudum
ceggunni iseglanfen deg-es. Yerna netta isea-tt d
tacadit geddac n iseggasen aya. S y-a yer-da ad s-
yini i welbead : - Ettes zik, ekker zik, ma tebyid
ad tnefeed iman-ik. Macci am wass mi mezzi.
Tura, d tallit ines nniden i d-ittmeslayen. Meena,
yvas akka yeeya , yas akka innudem am wegrud
ameqqran, iecedda gbel idla-yas i tebburt n
wesqif, ma teyleq, akken ad ikkes ccek ad
itheqqeq, ma ulac ur s-d-ittrus ara yides.
« D tabburt i s-innan : -Err-iyi ad errey Lada. »
Akka 1 s-inna deg-wul-is. Imir inna-yasen
msadelxir T Ieedda mbeed ad isres tiyeswatin-is,
ad rtihent i uzekka nni ssbeh i Ixudma i t-
ittragun.
Ma d baba-s Rabah, iqqim issusem Kan. Tikwal
ur ittembiwil ara madi. Ad s-tinid d bnadem n
wesyar. Ula d nnadam ur s-d-ittrus ara ala ma
iruh yid, yerna azekka nni ad ikker zik. Yeeni
ula d Zeggiga qrib akken. TI'as teeteb maca, ides
ur s-d-iris ara, mazal tezmer ad ternu. Abeeda
tura imi s dezzin iggerdan, itthellilen deg-s
akken ad sen-d-tesmuceh. Imi babat-sen izzee-
iten-id am yizan, ar yur-es gbala 1 d-rzan.
Tunsiya i d-ifuken tarda n igerwajen akk d
uheggi n wusu, terna tefka leic i Imal, tezzi-d yer
lkanun irremlen s iggerdan, akken ad tsehmu cit

ifassen-is w’ad teefu cwiya sy-a ar d tuyal ar
tulma n tadut: Meena d acu n leefu d acu n
usehmu ger iggerdan agi issekren zwic af uqgerru
n sett-nsen akken ad sen-d-siwel Tamacahut ney
snat. Lakin nettat ur nestuf’ara i teswiet-a, yerna
tebya ad testeefu, tenna-yasen :
-Ruhet ar jedd-n-wen, ad wen-d-ihku Tamacahut.
Mebla leedil gerben ar jedd-n-sen, delben-as ad
sen-d-ismuceh. Netta ittlen daxel n ubernus-is
ittfen amdiq i teymart rrif n lkanun, issehsab i
kra n tmesal inna-yasen-d :
- Ur ssiney ara timucuha a tarwa.
- Yessen. I sen-tenna sett n-sen i yebyan ad s-ten-
tmekken.
Tessned. Hku-yay-d T Hku-yay-d T
Nniqgal ssney, tura ttuy-tent akk.
I'as netta isneemil ixda i way’agi, yebya ad irwel
1 usuter n-sen, maca ur yezmir ara. Imi nutni
ticki i ten-id-irsel af lhaga, ur izmir hed ad sen-
ismeereq. Nutni illan d iggerdan, tikwal m’ara d-
cerden tayawsa, cban ar ugellid ney awayzen
m’ara d-icred deg-walbead kra. Tebeen-t ar mi i
yeqbel ad send-ihku Tamacahut. Dacu kan ula d
netta icred fell-asen ad s-d-sefrun tamsefrutt
gbel. Nnan-as akk af tikkelt : Th T Neqgbel.
Inna-yasen: ~Amacahu !

Nnan-as akk :-ahu?
Lheyyet yurew-ed Imegget, Imegget yurew-ed
lheyyet. D acu-tt ? D acu-tt ?
Cxecxen akk, imi i sen-d-tban, mezzaf tueer. T'as
ula ma Qasi illa d acu i yebya ad s-d yini wawal
agi d acu kan yug’ad d-immekti. Bexlaf Malha i
yezran tiririt n tuttra, acku tecfa fell-as mi sen-
tt-id-temla yumayen-a sett n-sen.
Tefreh dayen kan dya nettat. Tenteq-ed s zzux ar
jeddi-s i wumi tenna :
Ufiy-tt-id.

Aha kan. I s-inna. Dda Rabah s wezmumzg.

D tayazidt d tmellalt.

Tenemmirt-im T Tufid-tt-id. Thi tura slet-iyi-d ad
wen-d-hkuy Tamacahut.

Lhiba n tsekkrin

Amacahu T
Ahu T I s-d-rran irkkel.

Amacahu T Tamacahut-iw ad telhu, ad tedbee am
usaru.

Yiwen n wass deg-wussan n Rebbi, Ass mi tenteq
ddunit, yiwen n wuccen yufa agglim n tfunast,
dya iga yes-s tirkasin d timelhanin. Yelsa-tent.

Di mkul amkan anda icedda, medden merra
dehcen deg-sent.

At’aya icedda-d yizem zdat-es, akken kan t-iwala,
netta macc¢i kan wur ten-ixulef ara. Maca
sdehcent-ett akter n-sen tsebbadin timelhanin n
wuccen ibergen daxel n wallen-is. Dya din din
inteq s useqdid yer-s inna-yas :

Tzemred ad yi-d-tjibed tirkasin am tigi ?

Meelum zemrey. D nek i tent-ittxidin madi. I s-
irra wuccen. Maca agglim issexedmey i terkasin-
a ifuk-iyi. Win i yi-d-iggran iqqur atas. Safi ur
zmirey ara ad xedmey yes-s. D acu ma yehwa-yak
awi-yi-d tafunast iqebban, ad tt-nenney, ad tt-
azuy, imir s weglim-is ad k-d-xidey tirkasin
timelhanin. Yerna hsu diy-en, dakken skud
tafunast tqebba mlih, skud agglim-is ittimlih, u
tirkasin ad ttfent.

I[zem ur yelli d acezzam, ur yeyfil, ur yeegiz,
iruh ttem ttem, ur icettel ara yuyal-ed s tfunast
igebban nezzeh, i icegben xila uccen i s-innan :

- Ah T Tagi d lhaga igerzen, deg-s aksum ilhan,
agglim ilhanu. Ijelleb yizem yef tfunast inya-tt, u
yegzem-ed deg-wegglim-is azal ara d-ikfun i
tyuga n terkasin, imir inna-yas wuccen :

- Tura iqqim-iyi-d kan, ad yi-d-tawid tisegnit akk
d Ixid.

[zem iryan d leqher yef terkasin, iruh izreb, ur
icettel ara yuyal-ed s tisegnit d Ixid i imud i
wuccen axeggad n terkasin timelhanin. I s-
innan :

- Thi tura dleq iman-ik akken ilaq. Abeeda
idarren-ik. Akken ad k-d-ttfey 1qis n-sen.

Izem ixdem ayen akk s-inna wuccen, iqebren
yur-es s tisegnit. Icuk-it ar tqejjirt akken ad iher,
amek ara ihus yizem akk d wacu ara yexdem. Ur
k-iqrih ara. Nniy ? Yerna icqa-k ad tsebred cituh,
i wakken ad ttfent fella-ak terkasin-a. Dya imir
uccen ibda axidi s ufella n iqejjiren n yizem
ittinzin si ssih n tisegnitt d 1xid ikeccmen itteffey
deg-weglim-is.

Ur ttaggad ara. Tas ma tura iqreh-ik ur
tetteettiled ara ad tertihed w ad tcebhed.

Ur icettel ara wuccen ifuk axidi. Inna-yas imir i
yizem:

- Tura, dayen. Isellek ccyyel. Ruh dleq dihin i
yitij, abeeda idarren-ik ilaq ad ten-ilheq nezzeh,
i wakken irkasen-ik ad kkiwen bifih, u ssih ad
ak-ikkes.

[zem ixdem akken i s-inna wuccen. D sseh aglim
n yerkasen-is ikkaw. Maca ssih ur ikkis ara.
Yerna, mi yeered ad ikker, ad iyli. Yuyal ifeq d
akken d temxazabit i s-iga wuccen. Izeef ifgee
dayen kan. Tas akken tuecer-as tnekra, meena
deg-wurfan, iga tabyest, irfed ccit imen-is,
ijelleb yef wuccen, ur t-id-ittif ara. Imi ayersiw
uhric ieus iman-is. U yettkeccix fell-as, yeqqer-
as :

- Ih T Ur iyi tettqadared ara dayen I Akken ifuk
ttmesxir d ukeccex deg-yizem, idelgen am ucettid

di lgaca s ssih d nnazee, icedda iddem aksum
iruh igga-t.

Izem iggra-d izeef d axesser, isseh d leqgher.
Idreh idarren-is yer yitij idmee dayen ddwa deg-
es, meena imir i tzad akter Imehna. Simmal
nejden yerkasen-is ar mi ur izmir ara muadi ad
isber.

Kra n Iweqt mbeed, hatent snat n tsekkrin
ceddant-ed s yen-a qerbent ar yizem, nnant-as :

- D acu ik-yuyen a yizem ?

- Qerbemt-ed cit. I sent-yenna.

Qerbent tsekkrin yur-es, hekrent nezzeh tawayit
issaren yid-es, nnant-as :

- D acu i k-ixedmen akka ?

Ihka- -yasent- id taqsit i1 s-ixedmen wuccen, d
wamek id- iggra deg yir lihala. Imir idleb- asent i
tsekkrin agi irgagin si Imuyidat lemeawna.
Meena nutenti, yas iyad-itent, ugadent ad tent-
yecc. Cerdent fell-as ad sent—iggal, ur sent-
ixddem kra n derr.

Izem ieuhed tisekkrin, ur sent-ixeddem wula d
acemma. Nitenti imir, ruhent uyalent-ed, wwint-
ed aman eg-wuqemmuc nsent i sendayent yef
idarren n umejruh. Akken-ni achal n tikkal ar mi
redben yerkasen-is, snesrent-ed s lemhadra
lexyud d weglim iheslen deg-s, imir ayersiw
amaruz tuyal-it-id tlelli idarren-is. Wessan-t-ctt
tselakin-ines, ad ibaeed yef yitij ad iruh ad iqqim
i tili. Ixdem ay’agi ar mi ihla, inna-yasent :

- Ruhemt, fkiy-akkent lhiba-w di ssut n kkent.
Dya ay’agi seg-wass-en iqqim-ed akken-nni. Kul
m’ara tafeg tsekkurt, win ara s-islen, ad iyil d
izem i ireeden.

Tamacahut-iw lwad lwad
Hkiy-tt-id i terwa I-1gwad

Uccanen ad ten-ixdee Rebbi
Ma d nekkni ad y-yeefu Rebbi.

- Sahit a jeddi T rnu-yay-d tayed. I s-inna Qasi.
- Ih. Rnu-yayd-d tayed. I s-nnan dayen wiyad.
- Ad wen-d-hkuy taqsidt n tsekkurt d tayazidt ?
- Hku-yay-tt-id.

Tayazidt akk d tsekkurt

Amacahu 1
Ahu T1i s-nnan
Tamacahut-iw ad telhu. Ad tedbee am-usaru.

Di zzman aqdim aqdim, ass mi ddunit akk
tnetteq, tella yiwet n tyazidt i d-tekcem tekti
tajdit, seg-yimi teeya si temeict i deg tella,
temcict di teecciwt i d-ihud zzerb s lgerb. Ihi
tebya ad truh ad tidir tudert tedder tsekkurt i seg
tusem, i s-d-ifkan aqrih useqdid.

Imi maci d amenni kan i d-tenna ay’agi, teezzem,
truh, tnuda-d yef Llala-s di tezgi, ur teettel ara
tufa-tt-id, tenna-yas:

- Byiy a tasekkurt ezizen, ad iliy yid-em xersum
kra n wussan , akken ad issiney amek tettidired,
w’ad uyaley ad ttidirey ula d nekkini am kem.
Aqli-i-melley di temeict-iw iqnen ddima ar
leenaya n wemdan, i yi-serwan ddiq welxiq,
ihermen fell-i ula d cit n tlelli.

- Macci d tugin ara m-aggiy ad tilid yid-i a
tayazidt ezizen. Meena ur walay ad tizmired i
temeict ittidirey. Am-wakken diy ad iyi-yaeer
akken ad m-d-fkey ayen akka d-tdelbed kem id-
ikkren, i d-igman, i d-itturebban s ttrebga n ttir
n wexxam, s tudert n unehjub.

Meena tayazidt yumen tezmer, ur tehbis asuter
deg ttir n lexla, akken ad s-d-tmud tikli
tamaynutt i teryeb achal. Ula d nettat tasekkurt,
tuyal tegbel, msefhament ad d-tili tdukli ger-
asent.

Akken kan d-zzint snat n ledwar fella-asent,
tayazidt telmed geddac n tyawsiwin yer terfiqt-is
i tetteanad simmal. Abeeda tikli, m’ara tetteddu,
tettecrurud, ur s-teqqared ara akk d tin akken i
teddun s uskider. Maca ass mi i d-ibda usemmid

deg-wass akk labas fell-as tlehhu, thebbek, si
lhamu n leqdic d umbiwel ur thus ara i teswiet
akken d-yeyli yid, ar lawan n yides, tasekkurt
teyza amrug tebrek daxel-is, tettes di laman. Ma
d tayazidt ur nessin ara akk ay’agi, mi teered ad
teaned, tufa ur tezmir ara, ihi tensa i usemmid, i
wegris d luluf n tikkal. Teseedda id yyezzifen am
Igern si leetab d nndama. Ar mi tendem madi ula
yef wass mi tegga tazdeyt-is tamenzutt.

Azekka nni ssbeh zik, tenna-yas i terfigt-is
bqgaelaxir. Tuyal ar terdast nni anda akken
tettidir zik-is. Meena mi tewwed yer wid nni akk
i n-t-tegga, tedha-d tettu tikli nni n-sen. Nettat
iwulfen s ttul n lechur tikli n tsekkurt, tikli nni-
ines n tyazidt tecerq-as, i wis mertayen tucer-as
tudert d wid ukud tettili.

U nnig n waya terwa Iqub, d ukeccex fell-as. La
s-qqaren akk :

- « Tebya ad tehfed tikli n tsekkurt, teereq-as tin
n tyazidt. »

- Rnu-yay-d tayed a jeddi. I s-tenna Malha.

- Ala 1 Ass-a ieum wayen i wen-d hkiy. Ruhet ar
sett-n-wen ad wen-d tawi albead n tmelhanin. I
sen-inna wemyar s tedsa, ixerzen Zeggiga s
tmuyli nni i deg-d-teyra : Ettef i kem-ittayen,
atan rriy-d ttar-iw deg-em.

Arrac am-win i sen-d-ibran s lastik.

D awal i iecetlen fell-asen i zzin i sett n-sen, s
usuter n tmacahutt ur nelli d asuter, imi, ad sen-
d-tehku bessif fell-as.

- Thi am-wakken tuyem tanumi, dayen tezram, ad
d-tessefrum gbel temsefrut.

- Ih T I s-nnan akk af tikkelt.

- Thi afet-ed, lukan macci d qab qab akk d ttab
ttab, ad hewsey tuddar d teerqab.

D acu-tt ? D acu-tt ?

I tikkelt nniden ters-ed tsusmi, ar mi lukan ad d-
iceddi yizi, ad tesled ula i wehbak n wafriwen-is.
Achal dya netta i yelha umeyyez di tsusmi agi !
Maca lhir ur ten-iggi ara ad rekden.

I meyzen ur meyzen ara. I d-nnan ur d-nnan ara.
I d-ufan, ur d-ufan ara.

Ar mi eyan squnzen merra. eecbban i teebba
ddunit, d wamek imir tsah iten-id tmacahut ad s-
slen.

Taggalt akk d Tteryel

Tenna-yasen temyart :

Amacahu 1

Nnan-as akk : Ahu I

Tamacahut ad telhu. Ad tiyyzif am usaru.

Tella yiwet n taggalt i d-igga wergaz-is s
ssebea n tullas. Thi meskint terwa-tent, terwa
agejdur d weqrih di yir taswiet i s d-innulfan.
Tecca agglim-is si leqdic n wexxam d win n
lexlawi. Si leqdic n wass d win n yid. Si Ixudma
n yiman-is ar win n medden. Lhasun tecteq
rraha ad tt-taf. Meena awi-d ad tili Ixudma i s
ara d tessis tileqmatin i s-ara d-tesker yess-is
timezyanin di leemer.

Am teaddit-is tis snat i twulef s nnig n useggas,
si leezir ar d iruh yid, u yal tikkelt d acu uyur
ccuden ifassen-is s leqdic, ass-en d azetta i tger i
wumi tettkemmil. Tamettut meskint wehd-es,
yessi-is akk ttsent, bexlaf Imesbeh akk d lkanun
iceelen, i yellan d imwansen-is. Amer tufi ad
tettes ula d nettat. Meena ur tt-id-isseh ara
way’agi.

Ccit acemma, attaya Tteryel teedda-d s y-en, mi
twala ar wexxam n taggalt tteyya dya tedmee,
tenn-yas : Ayah T Meqqer akka ad yili way-en ara
ccey. Tqgerreb yer tebburt, tufa-tt ur teyliq ara,
tettu-tt tmettut meskint. Testebteb Tteryel s yisem
n tnebgiwt Rebbi i wakken ad tsiy laman i bab n
wexxam.

Tamettut tekker-ed ar yur-es, tenna-yas :

- Mrehba yisem a yemma tamyart.

- Ad kem-ieuz Rebbi. Aql-i usiy-d s lbeed, ur zriy
sani ara rrey, i wudem n Rebbi sens-iyi.

- Kcem a yemma tamyart, kcem. Ahat telluzed ur
teccid ara. Ad m-d-nniwley ad tecced.

- Lhemdu lilah c¢ciy. Nek d abrid kan i yugadey,
ur zmirey ara ad t-kemley i ttlam agi, amer
lewhuc ad iyi ¢cen.

- T'ur-em lheq. Qqim axir-am da yur-i.

Tteryel macci kan testamen taggalt d akken d
tinebgit r-Rebbi 1 tella, maca tella-yas-d
lemwansa, yerna tefka-yas-d afus n talelt deg-
wuzetta. D acu kan tammumact agi id-ifka
webrid, yueer-as ad tesserked lhir-is, ney ad
teffer tihilett-is imi lwehc nni illan deg-es, ala s-
d-issutur simmal tiggerdatin nni ittsen i teyymart
akken ad tent-yecc. Mi tent-tessakked s wallen-is
iceelen, ibergen, ad temceh icenfiren-is, s
udeqqer n ijeddayen n useqdid, i si tessebzeg
achal t-tikkelt azetta.

Llal n wexxam ifaqen taggara nni d acu i tella di
tilawt-is tnebgiwt agi Rebbi, temmut ar daxel-is
si Ixuf. Maca ur d-tesbeggen ara, tnuda-d di
Imux-is d acu i s ara tsellek iman-is d yess-is
deg-s

Tenteq yur-es, tenna-yas :

- Uuh T Eccant-iyi telkin. Siwa times kan ara yi-
meneen deg-sent.

Dya teddem-ed asafu, teww-it ar weerur-is,
tkemmez-it yes-s, meena s 1giha ur nery’ara.

- Ula d nek. I s tenna Tteryel. l'ur-em kan mud-
iyi-d asafu. Tamettut ur teyfil ara, teddem-ed
asafu iryan atas tefka-yas-t.

Tteryel tewwi-t ar nnig uqerru-s, akken ad
tekkmez aerur-is, ur tuhtam, tessenteh times deg-
es, ikker ujajih imir kan annect n leegeb, tekker
truh d tarejlit d wahruhu, tettnadi yef waman ar
mi i d-tufa amdun, tdeqqger iman-is ar daxel,
texsi imir tmes, ma d nettat teyreq temmut.

Tamacahut-iw Iwad Iwad
Hkiy-tt-id 1 tarwa n legwad
Uccannen ad fen-ixdee Rebbi
Ma d nekkni ad y-yeefu Rebbi

Inzan

Amyar icihwa-d lexrif, tazert weread d-tefruri

Tettargud lexrif di lyali

Xdem jaja ad tecced bbabba

Ur d-ittak ugudu lexrif

Err-ed aqirquc deg-yimi n tayadt

[lla am-wumenzu n lexrif

Fagen warrac d iniyman

Am tneqqlett n webrid, win iceddan ixerref.

[ iga wehbub ar imecc, ttef-itt-id a aqudmir

Mi m-nniy ad nessemnenni, tennid-iyi : Mazal itran deg-
yigenni. Ma d tura d tarecract ula ad nini.

Tazzert tekfa, lettbuq eelgen

Win icedhan iniyman ad ten-id-ittader

Inna-yas wuccen : « Aw’ufan lexrif xerfayen, anebdu
yuma- yen, ccetwa eamayen »

Axxam mebla temyart, am wurti mebyir tadekkart.

Bu yiles, medden akk ines.

Ulac i yelhan nnig yiles. Ulac i s diri nnig yiles.

Iles azidan, itetted tasedda.

Iles azidan, itteg abrid di lebhar

Avyiles illan d lehlu, d acu i k-yerran d Iqares

Lgerh iqqaz ihllu, yir awal iqqaz irennu.

Awal ma wezzil yefra, ma yyezzif ad d-yarrew kra.

Awal gbel ad tinid, tmelked-t, mi t-tennid imlek-ik.

Tin igesden acebbad tecca-t, tin igesden ifeggagen tewwi-
ten.

Yir leebd am yir yerbal. M’ur t-tseqerbebed ara ur ifettel
ara.

Seg-wass mi temmut Merhuma, ur ¢¢iy ayrum merquma.
Igemmec-as tirkasin.

Tenna-yas tyazidt, w’in ijerben tasa ad yens anida nensa.
Tenna-yas tin yesecan sebea n tullas: ma zewgey ad d-
qqley, ma mmutey ad d-qqley.

Amayaf, amayaf. W’ixedmen kra ad t-yaf.

Anzi wis 3 kksey-t-id seg wedlis Sagesse populaire

Tiqqnaz

1)-Tagerrumt m sebea tafliwin

2)-Tagejmurt nnig n lkanun

3)-Tafezimt-iw I-lmerjan, yef ur tezzin yizan
4)-Tesea afriwen ur tettafeg, tesea ayefki ur tettezzeg
5)-Tacelfuxt deg-yimi n tqeccutt

6)-yella d netta, yuyal d nettat,yuyal d netta
7)-Agerqub-iw n wesyar, zzerriea-s d amesmar
8)-Truh iyil iyil, yuyal iyil iyil.

9)-Ileeeb cctara, ittdeqqir rbeh, ijemmee lexsara.
10)-Walant-ett snat, ddmen-tt eecra, icca-tt yiwen.
11)-Ibed i tizi, issawal a zizi

12)-Wdent ar yeyzer sedhant

13)-Yemma jidda mm ijerbuben idarren-is ur yumen.
14)- Am yisem-is am ssifa-s

15)- Sin bedden, sin cdedden, yiwen ger-asen ittedden

Tigqnaz uttun wis 2, 5, 10 kksey-tent-id deg wudlis
TIMSEZRAQ n Drifa KHALIFA

Tagnuzt tis 11 kksey-tt-id deg udlis INZAN n ATTAB Said
akk d AMRANE Salem

Tirezmi (Tifin n tiqunaz)

1)-Agerru n wemdan
2)-Tamyart
3)-Irij(timest)
4)-Taneqqlett
5)-Tabexsist
6)-Aqirquc,tabexsixt, iniyem
7)-Ayazid
8)-Aqgerdac
9)-Ayerbal
10)-Taggella
11)-Uccen
12)-Tisebbadin
13)-Tayazidt

14)- Temellalt
15)-Azetta

